
Leihatila
> Pedro Garcia Larragan

Zentsura

EITB barriro ere. Tamalez.
ETBko politika burua izendatu
barriak 'marra gorria' gainditu
du. Beste erredaktore bati berak
idatziriko kronika inposatu gura
izan dio, eta hori gure ogibidean,
hau da kazetaritzan, bekatu
mortala da. Niretzako, egintza
horrek ETBn lan egiteko
behintzat, ezgabetzen du. Nire
ustez, horrelako gauza bat
egitera ausartzen den kazetariak
ez du kazetaritzan jardun gura,
politikan baino. Hori da nire
iritzia. Eta EITBn kazetaritza
egiteko omen gaude, ez
besterik. Horrek esan gura du,
orain arte, EITBn inoiz ez dala
egon agindu politikorik? Ez.
Aurreneko zuzendaritzek ere,
aprobetxatu gura izan dute
Euskadiko Telebista eta Irrati
publikoa euren alderdiaren
interesetarako. Beste modu
batean, hori bai. Datu bat:
EITBko 30 urtetako historian
zehar ez da inoiz izan etxeko
(‘plantillako') zuzendari orokorra.
1985tik aurrera behintzat. Ez
orain, eta ez lehen.
Esanguratsua.

Iritzia

Gobela ibaia berdez jantzita ikus dezakezu zenbaki honetako azalean; argazkia
eta ondoko gutuna heldu zitzaigun joan del hil akabuan UK-ko bulegora.

Alkate jauna:

Euskal geografiako beste ibai batzuekaz ba-
tera, nire gorputza berdez jantzi behar izan dut,
zuk eta beste politikari batzuek ingurumenari
erakutsitako interes eza dela eta. Horretarako,
fluorescina erabili dut, hidrologoek eta iturgi-
nek urbide sareetan botatzen duten eraginik
bako osagai kimikoa.
Nire kasuan, dudan osa-
sun egoera eskasaz ohar-
tarazteko eta Getxoko
lurralde antolakuntza
eredua kritikatzeko, zein
horren inguruan eztabaida pizteko asmoz.

«Ama Lurraren
zati naizen
heinean dudan
jakindurian
oinarritu naiz»

Horretarako, Ama Lurraren zati naizen heinean
dudan jakindurian oinarritu naiz. Era berean,
inguruko auzokideekiko elkarbizitzak ehunda-
ka urtez emandako ezagupenak gidatzen nau.
Aurreko batzuetan, Udal Gobernu honek
zein aurrekoek nire inguruari jarri dieten ardura
eza ikusgarri jartzeko, ubidetik atera eta dena
ureztatu dut, lagun daukat euria-eta. Uholde
hauen kaltetu nagusiak zonaldeko biztanleak
izan dira, jada nire baitako zati sentitzen ditu-
danak. Horiek bata bestearen atzean etorri
diren hirigintza politikoaren bikdma besterik ez
dira izan. Baina, Zubilleta eta Neguri Langileko

gu geu

Akordaten zara?

Asko izan zarete bulegora deitu edo e-posta idatzi duzuenak Getxo akordaten naz Il

dokumentalaren kopiak nola eskura daitezkeen galdetzeko; batzuek, desesperazioaren-
desesperazioz, behin baino gehiagotan deitu behar izan duzue. Lagun, zure eskakizunei
erantzuna emango diegu behingoz.

Azaroaren 24an, arrastiko 20:00etan, Algortako Kasinon batuko gara dokumentalaren
berrestreinaldia egiteko. Horrelako material ederrak bigarren aukera merezi duela uste dugu;
horregatik ekitalditxoa antolatu dugu Euskal Kulturaren Jardunaldien barruan. Proiekzioa
baino lehen, gutxi batzuek ezagutzen duzuen UK-ren web orriaren barri ere emango dizugu.
Gainera, dokumentalaren kopiak merke-merke erosteko aukera izango duzu, azpititulu eta
guzti. Eta nola ez ardo goxoa eta pintxoakaz, zintzurra busti eta sabela bete ahal izango duzu
(“Luntxa egongo da” esaldiaren arrakastaz maitemindu gara barriro ere). Eguazten baterako
plan ederra, herriko ondareaz gehiago jakiteko aukera, ardoa debalde edateko aukera...
arrazoia zuk aukeratu eta anima zaitez 24an Kasinoral

Ordura arte, UK-ko 185. zenbakiagaz uzten zaitugu!

UK-ko lantaldea

4UK

auzo elkarteen lana miretsi eta nire ubidea
zabaltzeko lanak lotu izanagatik erakutsi duten
haserrea ulertzen badut ere, bizi diren lurzorua
espekulazioak baino ez du bizileku bihurtu eta
horren jakitun izan behar dutelakoan nago. Ho-
rretaz, arrain hiruarantzak ez du errurik. (...)

Bestalde, “erabili bakotzat” jotzen duzuen
Errekagane kaleko ebanisteria zaharra botatzeko
asmoa duzula entzun dut. Imanol, gaztetxea ez
ukitzea gomendatzen dizut. Izan ere, gazte
horiek borrokalariak eta konprometituak dira
eta gaztetxea botatzean istilu gorrian sartuko
zinatekeelakoan nago. Ez badidazu sinesten,
Zarraoa zure kideari galdetu, desalojoei buruz
zer edo zer baitaki berak...

Era berean, nire elkartasuna agertu gura diet
Getxon irauten duten nekazaritzaren azken
hondarrei, Bilboko metropoliaren Lurralde Zati
Plana ezarriz akabatu gura dituztenei. Eta guz-
tion izenean akordioak sinatzen dituzten gutxi
batzuen kontzientzian norberaren interesa na-
gusitzen bada ere, herri osoa (kontuz! Golf
zelaia izan ezik) asfalto azpian itotzen amaituko
lukeen plan lotsagarri honi aurre egiteko prest
dauden auzokideak izan badira.

Izan ere, alkate jauna, Getxon 3.500 pisu
huts baino gehiago egonda, LZPk aurreikusten
dituen 8.000 etxe barriak etxebizitzaren arazoa
konpontzeko direla jendeak sinetsiko duelakoan
zaude, benetan?

Azkenik, ezin agurtu gure udalerriko hiri
birmoldaketa eskertu barik. Guztiok gaituzu
pozik: Algortako auzokide eta gazteok, San
Nikolas edo Txiki eta Otaegi plaza den topagu-
ne nagusia desagerrarazi izanagatik, zer eta zuen
burubako antzokia sartzeko; Itzubaltzeta /
Romoko jendea, auzoko frontoi bakarra hartzen
zuen espazioa pribatizatzeagatik edo "Galeako
itsaslabarretan inspiratutako" kultur etxe farao-
nikoa dela eta; dena kameraz bete izanagatik;
...enpin.

Beste barik, zu bezalako gizon zintzo, zuhur
eta demokratak nire kexak publikoki erantzun-
go dituela jakiteak ematen didan lasaitasunez
agurtzen zaitut. Beraz, jaso nire agurrik beroena,

Gobela ibaia

Badator 20 l'rotzaileal Bizikletagaz batetik bestera dabil, pedalei sakatuta eragiten dio harriari; presta
itzazu labanak eta artaziak, zorrotzailea dator-eta. Azaroaren hasieran Algortako erdigunean topatu zuen UK-ko argazkilariak,
bere soinu dei ezagunari jarraituz: “Zorrotzaileaaaa...”. Auzotarren tresnak zorroztuta, Algorta utzi eta nork daki norantz
abiatuko ote zen. Gisa horretako langile gutxi geratzen da honezkero eta zaindu beharrean gaude. Beraz, argi ibil zaitez,

egunotan zure herrian edo auzoan aurkituko duzu agian. O / Argazkia: Asier Mentxaka

ALGORTA, 2010EKO AZAROA

Mundutik mundura
euskararen ohtuan

kAl -|.h.|'|_-\.
+ [BATIAY Bl

: -
. ..uu-_. - '
T, ol f.n..ﬁ.._-,.rqilin
WY & - e
- - ...- =
S "

UTROE MUSEOA

PLASENTIA BL

!'FHI: EELLE r"
-@H <

ASIER MENTXAKA

Iraganez doa denbora* beti / GORLIZ

* Denbora: gauzak gertatzen eta izakiak aldatzen diren bitarte mugagabea.

uribitakora > probarria

2009ko ekaina, Andraka (Lemoiz)

Testua: Josu Gotzon Landeta / Argazkia: Asier Mentxaka

* Doinua: Martxa baten lehen notak

Sarritan gure herrialdetik Gure herrian harri astuna Karrajuaren erreka hotzetik,

egineko bidaietan, izaten dogu tarteko, bere indarraren bitartez,

karraju zahar bat ikusten dogu leku batetik bestera oso gogor tiraka behargin asko

herri askotako plazetan. gatxa dogu eroteko. dabil makina bat nekez,

Hantxe ganean probarri handi bat, Inoz beldurrez ibiltzen gara batzuk kanpoan bestek barruan,

harri txikerren errekan, zama handi ha mobitzeko; bakotxa zama handi batez,
eta idi bi haxe dandarrez haxe ahaztuta lasai nagitsu, gure asmoen probarri hori
neke handiz (e)ta penetan. ez ete gagoz hobeto? imini gurean artez.

Tamalez idi-zain ziztrin batzuk
ondoan dabiltz gedarrez,

Gure abereak zelan dabiltzan Halanda bere, ze(r) jende klase
paratu ohi naz arretan: gara hori egiteko?

halabeharrez tira eta tira, Gure umeak itxiko geunkez gure harria okertu gura

eta euren alboetan Zomorrotzarren menpeko? daure akuiluen kolpez.
gizandi biren akuiluaren Tira (e)ta tira baino ez dogu Nahiz (e)ta okerrik inor gitxiri
atximurkada probetan, aurrerantza joateko, desiratu neure partez,

izerdi, odol eta malkotan izerdi, odol eta malkotan izerdi, odol eta malkotan

dabiltz pauso laburretan. gabiltz gurea lortzeko. ikusi gurako neukez.

Uribitakoran parte hartu gura duzu? Bidal egiguzu atal honetan agertzea gura zenukeen argazkia eta bertan ikusiko duzu, bertso eta guzti: uk@aldizkaria.biz

aldizkara etxean jaso gura baduzu

HARPIDETZA > bete azpiko fitxa eta guri bidali

QBIEfonGEme:......... .o,
Urtero [ 20euro O 30euro O 50 euro O beste kopuru bat ............
Kontu zenbakia (20 digito)

0000 0000 oO0 0O0000000o0o0

UK Uribe Kostako Aldizkaria 171 posta kutxa. 48991 Getxo uk@aldizkaria.biz tf. 94 491 13 37

uk aldizkaria > “Getxo, akordaten naz 2”, azaroaren 24an Kasinon

Euskal Kulturaren Jardunaldiak ate joka
dauzkagu Getxon. UK-kook aitzakia hori
baliatuko dugu Getxo, akordaten naz 2
dokumentala proiektatzeko. Azaroaren 24an ipini
dugu zita Algortako Kasinon, 20:00etan; zu ere
gonbidatuta zaude. UK-k ekoitzi du filma eta
Fredi Paiak, Aitor Gisasolak eta Fermin Aiok egin
dute, eta Paiak ondare inmateriala batu eta
zabaltzeko azken urteotan egindako lanaren
barruan kokatuta dago. Dokumentalaren 2. zati
honetan ere, pertsonak dira ardatz. Danak dira
getxoztarrak, euskara jaso zuten gurasoengandik
eta 70 urtetik gorakoak dira. Bigarren zati honetan
umeen olgetak, mitologiagaz lotutako gaiak eta
belarretan oinarritutako herri medikuntza aipatzen
dituzte. Emanaldiaren ostean mokadutxoa jango
dugu eta ardoa dastatuko dugu, beraz, anima
zaitez eta zatoz! Dokumentalaren kopiak ere salgai

Dokumentala erosi ahalko da proiekzio egunean jarriko ditugu han bertan. o

azaroak 25 > emakumeen alde, genero indarkeriaren kontra

Emakumeenganako Indarkeriaren Aurkako
Eguna izango da azaroaren 25a, eta ohi dan legez,
ekimenak eta mobilizazioak prestatzen dabiltza
emakume taldeak eta erakundeak. Erandion
elkarretaratzea egingo dute 12:00etan, metro
geltokiaren aurrean. Puntu lilak ere banatuko
dituzte emakumeentzako arreta zerbitzuko
informazioagaz, eta arratsaldean, elkarretaratzea
egingo du Emakume Gazteen Asanbladak. Getxon
elkarretaratzea izango da 19:30ean Bizkaiko Zubiko
plazan eta herri horretan ere, puntu lilak banatuko
dituzte. Ipuin kontalaria eta rap ckimena ere
prestatu dituzte, baina azaroaren 24rako. Leioan
elkarretaratzea egingo dute arrastian, eta Urduliz,
2 Berango, Barrika eta Sopelan ekitaldiak. Baina

saiazgetaria

Hamaika ekimen egingo da Uribe Kostan emakumeen aurkako indarkeria salatzeko bestelako deialdirik ere egon daiteke. o
1

euskara > lan mundurako euskara hiztegia egin dute

Elhuyarrek cta Lanckik euskarazko hiztegia sortu
dute, Lanbide Heziketan euskarak dituen
hutsuneak betetzeko. Lanbide Heziketarako eta arlo
teknikorako eta profesionalerako sortu den
euskarazko lehen online hiztegia da,
www.jakinbai.com gunean eskura daiteke. Hiztegiak
5.641 kontzeptu batzen du eta 21 familiatan
banatu. Laneki Lanbide Heziketa sustatzeko eta
hobetzeko elkartea da, Ikaslan elkarteak eta
HETEL Heziketa Teknikoko Elkarteak osatzen
dute. Getxoko Fadura LH ikastetxea da Ikaslan
Bizkaiko partaide, eta hortaz, egitasmoan parte
hartu du. Lanekik Lanbide Ekimena abiatu zuen
duela hamar urte, LHko materialak euskarara
itzultzeko eta erabiltzaileei aukeran eskaintzeko,

horixe da hiztegiaren abiapuntua. Tresna dinamiko
eguneratua izan gura du hiztegiak, eta beraz,

: etengabe hornituko dute itzulpen-memoria eta
Getxoko Fadura GLHBIko ikasleek erabiliko dute Lanbide Heziketarako hiztegia

kontzeptu barriak erantsi. o

literatura > www.uberan.org webgunea abiatu dute, literaturar buruz

Euskal literaturzaleen gunea bihurtzeko asmoagaz
sortu dute www.uberan.org ataria Oier Guillanek
eta Uxue Alberdik. Musikari, idazle, argazkilari,
antzerkigile, eta abar, artisten arteko zubi izan gura
du webguneak. Izan ere, abestien letretan,
antzerkigintzan, bertsolaritzan-cta bada
literaturarik, sustatzaileen iritziz: “Eragile asko dago
Euskal Herrian literaturaren inguruan lan egiten,
baina oso sakabanatuta daude Interneten. Horien
plaza nahi du izan honek”. Bederatzi atal dauzka
guneak eta edonork igo ditzake bere lanak.
Ondoren, musikari batek webguneko testu bat
hautatu eta musikatu egingo du, hilero.
Arduradunak dagoencko jarri dira harremanetan 50

artistagaz eta 60 idazlegaz, beren lanak argitaratu
Uxue Alberdi bertsolari eta idazlea da webgunearen bultzatzaileetako bat ahal izateko. o

inprimategia + kartelgintza + erakustegi mugikorrak + scanner & txosten kudeaketa + erreprografia

c cianoplan

“Oso polita da taldea martxan ikustea; itzela da kaosak funtzionatzen duela jakitea”

Aiora Sedano > Aktorea, Tirante Plataformako kidea

Dantzari, pailazo eta txerpolariz betetzen dira azaroan Lutxanako Eskolak (Erandio). Horren erruaren parte garranezitsua du
Aiora Sedano aktoreak. Barakaldoko Antzerki Eskolan ikasketak amaitu eta Eva Guerrero eta Estibaliz Villa eskolakideakaz batera,
Tirante Plataforma sortu zuen 2005ean: “Gure gauzak egiteko espazioa gura genuen, pieza txikiak sortzeko gunea”. Lutxanako Keli
taldeagaz harremanetan jarri eta eskola zaharrean sartzeko aukera aurkitu zuten. Bertan, urtean zehar ikastaroak antolatzeaz gain,
Azaro Kulturala antolatzeko erreleboa hartu zioten Keliko lagunei orain lau urte: “2011n 10 urte beteko ditu Azaro Kulturalak; oso
berezia izango da’”. Lokalak garbitu, diru-laguntzak eskatu, erosketak egin, gidoiak asmatu, antzeztu, programa osatu, teknikari
lanak egin... deskantsurako astirik ez du Sedanok, baina hala ere urtero errepikatzen du: “Ez dago honekin jarraituko duen inor”.
Taldeak indarra ematen dio: “Oso polita da taldea marixan ikustea; egiteko zerbait falta dela gogoratzen dugunean, beste norbair
horretan jarri dela ikusten dugu. Itzela da kaosak funtzionatzen duela jakitea”. Hilaren 28a arte Lutxanako Eskoletako kontzertu,
antzerki eta tailerretan ikusi ahal izango dugun arren, Kukubiltxo taldeagaz ere lotu barik dabil: Aristides Vargas zuzendari hego
amerikarragaz gaude bebarrean”. Kaka pila artistal O Argazkia: Asier Mentxaka / Testua: Maitane Nerekan

UK 11

Euskal Kulturaren Jardunaldiak

Denetariko ekintzetan parte hartu ahal izango da azaroaren

17tik abenduaren 10a bitartean; Euskara Saria banatuko

dute lenen aldiz,

Egitaraua

* Mikel Gorrotxategigaz
elkarretaratzea:

-Azaroak 17; 18:00etan, Faduran
-Abenduak 1; 20:00etan, Kasinoan

¢ Pintxo tailerra:
-Azaroak 20; 11:30ean, Algortan

¢ lzarren distira gala:
-Azaroak 21; Andres Isasi Musika
Eskolan

» Grafiti tailerra:
-Azaroak 22, 23 eta 24; Zabala Eskolan

* Getxo akordaten naz Il
dokumentalaren proiekzioa:
-Azaroak 24; 20:00etan Algortako
Kasinoan

* Bizkaiko Euskal Kantuzaleen
Elkartearen kontzertua:
-Azaroak 25; 20:00etan

¢ Merkatuan kantetan:
-Azaroak 27; goizez, Algortako azokan

» Euskara Saria:
-Abenduak 2; 20:00etan Udaletxeko
Areto Nagusian

¢ Triki-kantu gosaria eta merienda:
-Abenduak 3; goizez eta arratsaldez,
Algortako Pipers tabernan

-+ Bertso-poteoa:
-Abenduak 3; iluntzean, herriko
tabernetan zehar

¢ Gariren kontzertua:
-Abenduak 4; lekua eta ordua zehaztu
barik

* ALBE Gala eta erromeria:
-Abenduak 10; Algortako Kasinoan

12UK

euskararen alde egindako lana saritzeko

Aurten ere, Merkatuan Kantetan ibiliko dira musikariak Algortako azokan

Azaroagaz batera heldu ohi dira Ge-
txora Euskal Kulturaren Jardunaldiak.
Aurten ere, egitarau oparoa prestatu du
Euskara Zerbitzuak herriko elkarteen la-
guntzagaz. ALBE, Bizarra Lepoan, Biz-
kaiko Euskal Kantuzaleen Elkartea, Egi-
zu, herriko Euskaltegiak eta UK aldizka-
riak lagundu dute, besteak beste, egita-
raua osatzen. Abenduaren 2an sari bere-
zia banatuko dute Udaletxeko areto na-
gusian; Euskararen Sariak, herrian gure
hizkuntza zaharraren alde egindako lana
sarituko du lehen aldiz.

Mikel Gorrotxategi Getxoko Izenak
liburuaren egileak, herritarren ekarpenak
hartzeko tartetxoa hartuko du azaroaren
17an (Faduran, 18:00etan) eta abendua-
ren lean (Kasinoan, 20:00etan). Galde-
rak erantzuteko, zalantzak argitzeko zein
herriko toponimiagaz lotutako argazkiak

eta pasadizoak batzeko elkarretaratzeak
izango dira.

Hilaren 20tk 22ra, gaztexoentzako
ekimenak izango dira nagusi. Sendi-ko
lagunek, Pinxo wxapelketa goxoa egingo
dute 20an, familiartean gozatzeko. 21ean,
Izarren distira galaren 3.edizioa egingo
dute herriko gazteen dohaiak saritzeko.
22an Bizarra Lepoan Euskara Elkarteak
antolatutako Grafiti Tailerra hasiko da.

Musika ere ez da faltako; Bizkaiko
Kantuzaleen Elkarteko kontzertua, Al-
gortako azokan egingo den musika ema-
naldia, triki-kantu gosaria eta askaria, eta
Gari bakarlariaren kontzertua izango di-
tuzte musika zaleek.

Algortako Bertso Eskolakoek, bertso
poteoa egingo dute Euskararen Egunean
eta ALBE Gala ospatuko dute jardunal-
diei amaiera emateko. o

Isunak ordaintzeko

sistema barria martxan; banketxean zuzenean

Isunak Udalerriko banketxeetan ordaindu beharko dira

Azarotik aurrera, isunen ordainketa ez
da Algortako Foru kaleko lehenengo zen-
bakian dagoen Udal Zerga Bilketarako
Bulegoan egingo; udalerriko BBVA,
BBK, Lankide Aurrezki Kutxa, Caja
Rural, Caja Madrid, La Caixa, Caixa
Gallega, Caja Duero, Banco Santander,
S.A. edo Banco Pastor banketxeetan
ordaindu beharko dira isunak. Ordain-
keta Udaltzaingoak bidalitakoa isunaren
jakinarazpenagaz, horretan agertzen den
barra-kodea erakutsiz, egin ahal izango
da. Hori ez edukitzekotan, Romoko
Gobelaurre kaleko 37. zenbakian dagoen
Udal Trafikoko arau hausteen Tramitazio
Zerbitzuko eta Bilketa Exekutiboko bule-
goan, ordain agiri bat eskatu beharko da
aipatutako banketxeetara ordainketa egi-
tera joan aurretik.

Izenperen ziurtagiri digitala (ONA
txartela) edo NAN digitala dutenek,
Udaleko Administrazio Elektronikoko
bulegoaren bitartez ere ordaindu ahal
izango dute. Udalaren web gunean,
Zergen ordainketa Internet bidez sistema
aurki daiteke.

Isunei jarri beharreko alegazioa, bal-
dintzak eta helegiteak, Herritar Arre-
tarako Bulegoetan edo Udaltzaingoaren
egoitzan dagoen Herritar Arretarako Gu-
nean aurkeztu beharko dira. Isunen ku-
deaketaz arduratuko den eta Romoko
Gobelaurre kaleko 37.ean dagoen SDCI
enpresa astelehenetik eguenera 08:00cta-
tik 13:00etara eta 16:30etik 19:30era
egongo da zabalik. Barikuetan eta zapa-
tuetan goizez egongo da zabalik. o

Info+: 94 481 03 02/682 35 22 19

[getxo]

AZARO AKABUAN, UDAL
TURISMO MAHAIA

Azaro akabuan jarri du martxan Udalak,
Turismo mahaia. Elkarlanerako topagune
publiko-pribatua, sektorearen garapenari
jarraipena egin eta Jomugako Kalitate
Turistiko Osoko Sistema-SICTED koordi-
natzea du helburu. Mahaiak, Udaleko
ordezkariak eta udalerriko sektore Turistiko
pribatuaren ordezkariak batuko ditu. Hala
ere, Mahaiak aukera izango du beste
erakunde publikoetako, enpresetako,
enpresa elkartetako... ordezkariak gonbida-
tzeko euren iritzia eskatzeko. Turismo
mabhaiaren eginkizunak ondokoak izango
dira: inplikatutako sektoreetako erakun-
deen iradokizunak batzea, horiek eztabai-
datzea, ondorioak Turismo arloan dagoz-
kien erakunde politikoei bidaltzea, organo
politikoan onartutako ekimenen jarraipena
egitea eta Turismo Mahairen funtziona-
menduaren urteko ebaluazioa egitea.

SANTA EUGENIA
APARKALEKUKO LANAK

Romoko Santa Eugenia kaleko atzeko
aldean, Gobela plazaren alboan dagoen
aparkalekua egokitzeko lanak hasi dira. Bi
hilabetez luzatuko dira eta 106 partzela
margoztuko dituzte guztira. Geltoki plaza
ondoan, umeentzako 442 metro koadroko
jolas-gunea atonduko dute. Aparkalekua
azken hileotan auzoko saneamenduko
hoditeri nagusia zaharbarritzeko egiten
diren lanen harira egingo da eta Udalerriko
hainbta auzotan izango du eragina.

KAMERENGATIK KEXUKA
ALDAPA AUZOAN

Aldapa auzoko zenbait auzokideek euren
haserrea agertu dute beilatoki barria dela
eta jarritako zaintza kamerengatik. Bost
kamera dago guztira eta 360 graduko
buelta eman dezakete, grabatutako eremua
handia izanik. Kameretako bat ondoko
etxebizitza eraikinetik 20 metrora dago.
Auzokideek, kamerek “bertan bizi direnen
intimitatea inbaditzen dutela” uste dute.
Horregatik, hori konpondu arte beilatokia
ez zabaltzeko eskatu diote Udalari.

Jugativos Elkarte Kooperatibo Txikia > Lur Barriak VIl saria

"Komunikazio unibertsalerako tresna
moduan erabiltzen dugu jolasa’

Jolasgarriak kooperatibako lagunak. Argazkia: Mikel Martinez

Behargintzak antolatutako Lur barriak VIIl. Saria irabazi barri du Getxo-
ko Jugativos Elkarte Kooperatibo Txikiak. Luis Garcia, Diego Luque eta
Arantza Prietok sortu zuten kooperatiba aurtengo martxoan. Herrietako
jaietara zein ikasturte akabuko eskoletako ospakizunetara, euren ludo-
teka mugikorrak eroaten dituzte. Betiko jolasak berreskuratu eta aitite-
amama, guraso eta umeak batera jartzen dituzte olgetan. Puxtarriak,
munduko jolasak, Kantauri itsasoko mitologian oinarritutako jolasak...
gozatzeko eta komunikazioa lantzeko erabiltzen dituzte.

—Nondik etorri zen kooperatiba sor-
tzeko ideia?

—Luisek, munduko hainbat herrialdeta-
ko jolasen bertsioak egin eta Euskal
Herriko eta Pirinio inguruko betiko jola-
sak berreskuratzeko zaletasuna zuen.
Egurrezko tamaina handiko jolasak egi-
ten zituen. Horrela, 2006an Taller de
Jepeto elkartea sortu genuen, jolasen
bitartez baloreetan hezteko helburuagaz.
Hori dela eta, herrietako jaietan eta esko-
letako ikasturte amaierako jaietan parte
hartzen hasi ginen. Erantzuna oso ona
14UK

izan zen, jolasetan parte hartzen zutenen
zein jaiak antolatzeaz arduratzen zirenen
aldetik. Horregatik, kooperatiba sortzera
ausartu ginen.

—Non egon zarete orain arte?
—Gewoko auzoetako jaietan, Getxo
Folken, Uraren Jaian, Meatzarien Jaian,
Bilboko Aste Nagusian, Euskal Eskola
Publikoaren Jaian eta bestelako ospakizu-
netan egon gara. Ludoteka mugikorrak
eroan ditugu horietara.

—Nolakoak dira zuen ludotekak?

—Ekintzaren alde ludikoaz gain, jolasa-

ren bitartez baloreak lantzen saiatzen
gara: tolerantzia, errespetua, berdintasu-
na e.a. Komunikazio unibertsalerako
tresna moduan erabiltzen dugu jolasa.
Sexua, adina eta jatorria edozein izanda
ere, parte hartu gura duen ororentzako
lekua dago. Herrialde ezberdinetako
umeak batera jartzen ditugu; baita
umeak eta aitite-amamak ere. Hori da
ezberdin egiten gaituena; familiako kide
guztientzako jolasguneak sortzen ditugu-
la, horrela zaintzaileak ez dira begira edo
zain lotu behar. Umecek euren gurasoakaz
jolastu gura izaten dute; horregatik,

«Familiako kide
guztientzako jolasguneak
sortzen ditugu»

erantzuna oso ona da.

—Bideo-jokoen garaian erraza da aipa-
tu duzun metodologia erabiltzea?
—Jolas erreala aldarrikatu gura dugu,
birtualaren aurrean. Bideo-jokoek bakar-
kako jolasera eroaten dute umea. Guk
talde-jolasa ahalbidetzen duten guneak
sortzen ditugu. Aberasgarriagoa da.
—Gurasoak eta aitite-amamak parte
hartzera ausartzen dira?

—Bai, gustura gainera. Puxtarriakaz
egindako jolasez osatutako ludoteka dau-
kagu; horretan, aitite-amamek eta gura-
sock irakasle papera hartzen dute.
Badago puxtarriak zer diren ez dakien
umerik. Horrelakoetan, belaunaldien
arteko harremana ahalbidetzen duen
jolasgunea sortzeko aukera ematen diegu.
—Zelan hartu duzue Lur Barriak saria?
—Sari ekonomikoaren onuraz gain, gure
proiektuan, guk zabaldu gura dugun
mezuan, sinesten duen jendea badagoela
ikustea benetan eskertzekoa da. o

Info+: www.jugativos.com

Binetaz beteko da karpa

Areetako Geltoki

Binetetan kontatutako istorioak gustu-
ko dituztenek, Areetako Geltoki Plazan
zer ikusi izango dute hilaren 26tik 28ra.
IX. Komiki eta Manga Azokak liburu-
denda, aldizkari, fanzine, argitaletxe eta
bederatzigarren arteagaz zerikusia duen
enpresa edo elkarteen 80 stand hartuko
ditu. Horrez gain, ekintzak, artisten bisi-
tak, omenaldiak, komiki aurkezpenak,
eta mangari eskainitako eguna gozatu
ahal izango dituzte bisitariek.

Aurten goi mailako komikigileak
pasako dira Areetako plazatik: Gilbert
Shelton, Frederik Peeters, Stuart Immo-
nen, Kim, Antonio Altarriba, Ken Nii-

plazak, IX. Komiki eta
Manga Azoka hartuko du 26tik 28ra

T

80 stand egongo dira IX. Komiki eta Manga Azokan

mura, Angel Unzueta eta El Jueves aldiz-
kariko egileak. Azken horiei hain zuzen
ere, omenaldia egingo diote, Radio Eus-
kadiko “Pompas de Papel” irratsaioko la-
gunegaz batera.

Azaroaren 28a, Manga Eguna izango
da. Mozorro eta karaoke wapelketa, taie-
rrak, hitzaldiak, aurkezpenenak eta
manga elkarteek antolatutako ekimenak
egingo dituzte.

Hilaren 22tik abenduaren 4a arte,
komiki erakusketak hartuko dituzte
Algortako erakustaretoek, Erromoko Jai
Alai kafetegiak, Areetako Glass eta La
Reja tabernek eta Bizkaia Zubiak. o

[getxo]

ZINEBI JAIALDIKO LANAK
HILAREN 22 ETA 23AN

Bilboko Nazioarteko Film Labur eta
Dokumentalaren Zinemaldia Algortako
Kultur Etxera hurreratuko dute hilaren 22
eta 23an. Emanaldiak 19:30ean izango dira
egun bietan eta lehiaketa barruko zein
kanpoko film laburrak proiektatuko dituzte.
Astelehenean La Chambre Fosca, Una caja
de botones, Les Bessones del carrer de
Ponent, O proceso de Artaud, The
Homogenics, Exlibris, Voces vltales, Aire
eta Camas lanak ikusi ahal izango dira.
Martitzenean, euskal zuzendarien txanda
izango da. Khorosho, Ondar ahoak,
Bodegon, La piscina, Birdboy, Un novio de
mierda, Amar, Artalde eta Daysy Cutter film
laburrak ikusi ahalko dira. Emanaldiok doan
izango dira.

ELKARTASUN EGUNA
EGINGO DUTE ROMON

Romoko herritar talde batek Elkartasun
Eguna antolatu du azaroaren 27rako. Egun
osoko egitaraua prestatu dute. Goizeko
12:30ean hasiera emango diote ospakizu-
nari Branka tabernatik hasiko den triki-
poteoagaz. 15:00etan indabada egingo
dute ltzubaltzeta Gaztetxean. Ondoren
kalejira abiatuko da Kolas plazatik,
“Elkartasuna ez da delitua. Maite zaituz-
tegu” lelopean. Egunari amaiera emateko
Jaik, Materia Gris, Siroka, Izargi eta DJ
Kurloi Ezkertiarraren esnea taldeen kontzer-
tuak entzun ahal izango dira Gaztetxean.
Antolatzaileek ahalik eta jende gehien
animatu gura dute ekimenagaz bat egitera;
kontzertu eta bazkaritarako sarrera 12
euroan salduko da biak batera erosiz gero.

BASERRIKO SALTSA
UMEENTZAKO, AREETAN

Hilaren 28an umeentzako antzerkia ikusi
ahal izango da Areetako Andres Isasi
Musika Eskolan. La Baldufa konpainiak,
Baserriko saltsa lana ekarriko du. Emanaldi
bi egongo dira; 12:30ekoa euskaraz izango
da eta 18:00etakoa gazteleraz. Sarrerak lau
eurotan daude salgai herriko Kultur
Etxeetan.

liburuak eta letra txikia

Basagoiti etorbidea 59
[ Tellagorri plaza)
48991 ALGORTA
TF. 94 491 14 12

lagusana@lagusana.net

[leioa]

Argi Perez > All Reasons musika taldea

‘Kaleratuko dugun diskoa erronka pertsonala da
eta konposatu ondoren osatu dugu taldea’

Ikusentzuleen saria eskuratu du
All Reasons taldeak Leioako
Popo-Rock lehiaketan. Talde
gaztea da baina esperientziduna.
Argi Perez konposatzaileak
erantzun die UK-ren galderei.

—Ikusentzuleek saria eman dizuete
Leioan.

—Finalera iristea izugarria izan zen, 0so
hunkituta geunden. Izan ere, taula erral-
doia da eta antolakuntza ikaragarria,
gozamena izan zen. Gainera, bigarren
lotu ginen.

—Baina beste saririk ere lortu duzue
aurten, ezta?

—Bai, Bilboko Aste Nagusiko sariketa
irabazi genuen. Dirua eman ziguten eta
jaietan jotzeko aukera izan genuen,
Bilborock aretoan. Euskadi Gazteako
lehiaketan ere finalista izan gara. Beraz,
pozarren gaude, gainera, talde hasibarria
gara.

—Baina esperientzia badaukazue beste
talde batzuetan.

—Beste gitarrista, bateria eta hirurok
Amimishock taldean aritu ginen. Villa de
Bilbao sariketa irabazi genuen talde
horregaz, beraz bai, esperientzia badauka-
gu. Baina disko hau erronka pertsonala
izan da. Ewxecko estudioan konposatu

nuen eta horren ostean bilatu nituen
musikariak: abeslaria gasteiztarra da,
bateria algortarra, gitarrista santurtziarra
eta baxu-jotzailea eta biok mungiarrak.
Etxean grabatu nituen abestiak eta bidali
nizkien, oso onak dira laurak. Urtebete
daroagu elkarregaz eta duela bi hilabete
gaude myspace gunean, interneten; dago-
eneko 10.000 bisita izan dugu. Diskoa
konposatu ondoren osatu dugu taldea.
—Laster kaleratuko duzue?

Boskoteak diskoa kaleratuko du datozen hileotan

—Datozen hileotan. Uda aurretik graba-
tu genuen eta nahasketak egin behar dira.
Pare bat diskoetxek eskaini digu eurekaz
argitaratzea. Denetarik dauka: baladak,
heavy estiloko kantak, eta abar. Ez dut
disko errepikakorra egin gura izan. Metal
estiloaren barruan kokatzen da, baina
hainbat eragin dauka: death metal, black
metal, eta beste. Melodia askok pop ku-
tsua izan dezakete, melodia asko sartu
baitut. o

udondo

taberna

eguneko menua eta afariak

Lehendakar Agirre 2
Tf. 94 453 00 45 - LEIDA

| ERRIIUILOA
BEST,

Ipdrragirre elorb, 30 [fvancsda) « LEIGA « T 84 280 41 15 Fas: 904 480 41 83

ERA GUZTIETAKO
ERROTULUAK eta
INPRESIO DIGITALAK

egiten ditugu

e-maili Mrsslalsieuskalnel el

16UK

Umeentzako antzerkia

Haurtxoentzako Ill. Antzerki Zikloa egingo dute
Kultur Leioan azaroaren 20an eta 21ean

Lehen Aldia, Haurtxoentzako III.
Antzerki Zikloa egingo dute azaroaren
20an eta 2lean Kultur Leioako
Ambigun. Umeak antzerkiaren mundura
esnatzeko aukera parebakoa izango da.
Lan bi antzeztuko dute, egun bakoi-
tzean bat, baina bina emanaldi izango
dira, 12:00etan eta 18:00etan. Ikusle
bakoitzak 4 euro ordaindu beharko du.
Zapatuan, hilaren 20an, Italiatk iri-
tsiko da Teatro La Baracca taldea, Oz off
obra aurkezteko. Valeria Frabettik
zuzentzen eta Andrea Buzzettik antzez-
ten du: Mugimenduak eta musika nabar-
mentzen dira argiak piztu eta itzali bitar-

tean, dantza bat sortuz. Argiak, lanparak
eta kableak eraldatuko dira bestelako for-

Teatro La Baracca taldearen On off lana

mak hartzeko: dantzariak, koilarak, kan-
delak, loreak e.a. Jolas horren bitartez,
gauari eta iluntasunari beldurrik ez iza-
ten irakatsi gura dute.

Domekan Da. Te Danza andaluziar
taldeak antzeztuko du Rio de Luna lana.
Omar Meza da zuzendaria eta Ivan
Montardit eta Rosa Maria Herrador
aktoreak. Dantza erabiliko dute obra
honetan, modu poetikoan islatuko dute
haurtxoek munduagaz, eta batez ere,
amagaz duten lehen harremana: “Nola
sentitzen dituzte argia, soinua, mugimen-
dua eta objektuak?. Haziz doan ikuski-
zuna da, umeen garapena erakutsiko du.

Sarrerak Kultur Leioan eros daitezke,
dagoencko salgai daude. o

[leioa]

ABIAN DA BERTSOPAPER
LEHIAKETA

Bertsopaper Lehiaketa antolatu du Udaleko
Euskara Zerbitzuak, beste behin ere, eta
bertsoak aurkez daitezke azaroaren 25era
arte, Kultur Leioan. Gura duen orok parte
har dezake eta hiru maila dago: eskoletako
bertsopaperik onena (lehen
hezkuntzakoentzat), 15 urtetik beherako
lagunentzat eta 15 urtetik gorakoentzat.
Lan bakoitzak lau eta zortzi bertso artean
izan behar du, neurria

librea da, eta epaimahaiak, estiloa,
kontaketaren garapena eta

originaltasuna ere baloratuko ditu.

Gaia ondokoa: euskara edo Euskararen
Eguna. Lehen hezkuntza mailan sari
bakarra emango dute, eta hiruna beste bi
mailetan. Abenduaren 2an ezagutaraziko
dituzte irabazleak Euskararen Eguneko
Jaian, Kandelazubieta Kiroldegian.

URKAROCK UDONDO
GAZTETXEAN, 26AN

Macarrada eta B.C. Bombs taldeek
emango dute kontzertua azaroaren 26an
Udondo Gaztetxean, Urkarock jaialdiaren
baitan. Arrastiko 20:30ean hasiko dira
jotzen eta 5 euro ordaindu behar da
sartzea. Informazio gehiago eta agendaren
barri daukazu ondoko helbidean:
www.sindominio.net/udondogaztetxea.

INTERNET DOAN
HERRIKO GUNE BITAN

Pinosolon eta Kultur Leioako eraikin
inguruan dagoeneko doan konekta daiteke
internetera, Wifi sare bitartez. Udalak
80.000 euroko egitasmoa abiatu du horrela,
eta beste hamar gunera ere zabaldu gura
du 2011 hasierarako: Sarrienako kirol
zerbitzua, Mendibile parkea, Bidekurtzio
plaza, lkeabarri plaza, Txorierriko Manuel
Irujo plaza, Pinuetako Cervantes plaza,
Lamiakoko Juan Ajuriaguerra plaza, Euskal
Etxeen plaza, Santa Ana etorbidearen
ondoan dagoen Ibaiondo plaza, eta San
Bartolome plaza eta parkera.

- Soropila ezartzes

biohieko solainesy 212 lokala

mantentzes
gurasing, aalea sin desirinboizos,

[erandio]

Elisa Alvarez > Interac elkarteko zuzendaria eta Errendimendu Altuko Taldestako arduraduna

"Egungo hezkuntza-sisteman ez da lantzen
sorkuntza nork bere ekarpena egin dezan”

Adimen-Errendimendu Altuko
Zentroa zabaldu du Erandion
Interac elkarteak. Bekoa
ikastetxean utzi diete gela eta
astelehenero bisitatzen du
hainbat umek. Zer egiten dute?

—Zer dira Adimen-Errendimendu
Altuko Taldeak?

—Interac elkarteko egitasmoa da, esko-
laz kanpoko ekintza. Hainbat adin tarte-
ko taldeak daude, Erandiokoa 4 eta 7
urte bitartekoentzat. Ezagupenak baino,
metodologia lantzen dugu, motibazioa,
jakin-mina eta nork bere kabuz ikertzea
sustatzeko.

—Adimen altuko umeak dira?

—Ez dugu lan egiten talentu aparteko
adimen-kozienteagaz. Ikerketek erakutsi
dute ez dela horren garrantzitsua adi-
men-kozientea, adimen-baliabide pro-
pioak garatzeko, nahia baizik. Adimen-
trebetasunak garatzeko bitartekoak ema-
ten dizkiegu umeei. Halere, nolabaiteko
maila eskatzen dugu, baina gainontzeko
jardueretan gertatu legez, musikan, kiro-
lean, e.a., interesaren arabera lotzen dira
jarduera bategaz edo besteagaz. Batzuek
interes handiagoa daukate adimen-balia-
bideak garatzeko eta baliabideak ematen
dizkiegu hori egiteko.

—Beraz, eskolaz kanpoko jarduera da?

Adimen-Errendimendu Altuko Taldeei buruz gehiago jakiteko: www.interac.es

—Bai, astean ordubete, eta hamar
minuturo aldatzen dugu jarduera: aste-
ko barriak aztertu, margotu, idatzi eta
estrategia jolasak egiten ditugu, besteak
beste. Horien bitartez, baliabide eta
metodologia propioak gara ditzaten
laguntzen diegu. Helburua da metodo-
logia-zientifikoagaz, pentsamendu kriti-
koagaz eta umore-senaz lan egiten ikas
dezatela. Hori guztia sormenaren bitar-
tez egin dezatela ikasketa-prozesuan,
transbersalki. Hori lortzeko beharrezkoa

da jarduera ludikoa izatea, erronka iza-
tea eta parte hartu ahal izatea. Irakasten
diegu ikerketa-egitasmo bat aurkezten
eta trebetasun sozialak garatzen: jendea-
ren aurrean berba egiten, liderraren zein
liderra ez denaren funtzioak hartzen,
galdetzen, e.a. Iritzi propioa garatzeko
gai izan daitezen saiatzen gara. Egungo
hezkuntza-sistema errepikakorra da: ira-
katsitakoa ikasten da. Ez da lantzen sor-
kuntza, nork bere ekarpena egin dezan;
eta hori funtsezkoa da guretzat. o

BIZKAIA

BizkalA IRRATIA Uribe Kostan

EM. 1025 Mhz

www.bizkaiairratia.com

Ondarea bilduz eta ikasiz

Frandioko eta Leioako ondarea irakasteko
materiala sortuko dute: Zer ikusi, ha ikasi!

Ondare linguistiko, etnografiko eta kul-
turala batzeko eta aztertzeko elkarlanean
hasiko dira Erandioko eta Leioako
Udalak, Haur Hezkuntzako eta Lehen
Hezkuntzako umeentzako material
didaktikoa sortzeko asmoz: Zer ikusi, ha
tkasi! Labayru ikastegiak garatuko du egi-
tasmoa.

Urteak dira Uribe Kostako beste
herrietako kultur ondarea batzen hasi
zirela, urte bi daramate audioak eta bide-
oak grabatzen. Leioaren eta Erandioren
kasuan ere, jendearen mendeectako bizi-
modua, pentsaera, lanbideak, sineskerak,
eta abar jaso gura dute.

Hori guztia euskaraz egin behar dute,

Erandiogoikoa auzoa

zehatzago, zonaldeko mendebaldeko
azpieuskalkian; galtzen dagoen euskal-
kian: “Lana ez da azterketa filologikoa;
euskarak mundu ikuskera bat islatzen du,
galtzen dagoen baina oraindik gauza pro-
betxugarri asko davkan mundu ikuskera”,
esan dute egitasmoaren arduradunek.
Lau liburuk eta DVD batek osatuko
dute ikastetxeetarako material didakti-
koa. Liburu bana argitaratuko dute Haur
Hezkuntza eta Lehen Hezkuntzako ziklo
bakoitzeko. DVDak jasoko du liburuetan
dagoen guztia; hartara, kopiak egiteko
aukera eskainiko du. Getxon eta Uribe
Kostako Mankomunitatean ere aurten
kaleratu dute antzeko materiala. @

[erandio]

NOVIEMBRE KULTURALA
AURRERA DOA

Lutxanako eskolan aurrera doa Plataforma
Tiranteren Noviembre Kulturala, baina
oraindik badago zer ikusi. Azaroaren 19an,
barikua, kontzertua izango da 22:00etan:
Mobydick, The Great Barrier eta DJ El
Salvaje. Larunbata 20an, Paren el mundo
lana antzeztuko du Simulacro Teatrok
22:00etan. Domeka 21ean, aldiz, Khea
Ziaterrek antzeztuko du La cancion de
Gloria obra, 20:00etan. Azaroaren 26an
izango da azken jaia, Miss ovarios 33 eta
Rumbabarats taldeakaz.

ANDORRARA ABENDUKO
ZUBIAN, BERBOTSEGAZ

Abenduaren 4tik 8ra Andorrara txangoa
antolatu du Berbots Erandion Euskaraz
elkarteak. Autobusa, aterpea, lau gosariak
eta lau afarien truke ordaindu beharko da
100 euro. Izena online eman behar da
www.lizardimt.com/izenemateamendi2.php
helbidean. Ordaintzeko azken eguna
azaroaren 22a da. Informazio gehiago duzu
695 71 43 60 telefonoan.

ASTRABUDUKO PASA-
BIDEA ABENDURAKO

Astrabuduko metro geltokira sartzeko
pasabidea abendutik aurrera erabili ahalko
da. Dagoeneko ipini dute pasabidea, hori
estali, eta eskailera mekanikoak eta
igogailuak jartzea baino ez da falta. Obra
horren bitartez bidea erraztu gura diete
ezintasunak dauzkaten pertsonei eta
gurpildun aulkiei.

ETXEBIZITZEN
KOOPERATIBA ENEKURIN

Kooperatiba erregimeneko etxeak egingo
dituzte Enekuri auzoan. Udalak lehenengoz
erabiliko du etxebizitzak egiteko eredu
hori, 25 etxe izango dira. Dagoeneko 648
metro koadroko orubea saldu dio Udalak
Mirador de fatima Kooperatiba Elkarteari,
600.000 euroren truke. 2011ko lehen
lauhilekoan hasiko dituzte eraikitze lanak.

o R

Flataformak

Gura duzun lekura heltzeko arazoak dituzu?

Etxebizifetarako igogailuak
Eskailera igogailuak

A

Arazoei agur... Tf. 902 54 08 54

GAILLAK

R

www.arlan.biz

[sopelana]

EUSKARAK BATZEN GAITU,
GUZTIOK KANTURA!

Azaroaren 19an ospatuko du Aitxu! Euskara
Taldeak IV. Kantaldia; izan ere, “Sopelan
euskarak batzen gaitu”. Ekitaldi bi prestatu
dute. Lehenik, Anje Duhaldek abestuko du
Laiak tabernan, eta bigarrenik, Kantu-afaria
egingo dute Urko kiroldegian, 21:00etan eta
18 euroren truke. Afalostean herritarrek
abestuko dituzte euskal kanta ezagunak
Taberna Ibiltaria taldeagaz batera. Txartelak
eros daitezke Turismo bulegoan, Yako
dendan, eta Laiak zein Alemaniar tabernetan.

ANTZERKIA 19TIK 21ERA

Azaroa kulturaz gainezka dator, antzerkiagaz
gozatu ahalko da 19tik 21era. AMARES Antzer-
kiaren Lagunen Elkarteak eta Sopelako Udaleko
Kultura sailak antolatu dituzte emanaldiok,
Bizkaiko Antzerki Hamabostaldiaren baitan.
Barikua 19an izango da umeentzako antzerkia
euskaraz, eta zapatuan nagusientzako, biak
Kurtzio Kultur Etxean. Domeka 21ean, ordea,
antzerki jaialdia izango da Urko kiroldegian.

EUSKAL ZINEAREN ASTEA
KURTZIO KULTUR ETXEAN

Azaroaren 25ean eta 26an euskal filmak ikusi
ahalko dira Kurtzio Kultur Etxean, Euskal
Zinearen Astearen baitan. Zehazki, Izarren
Argia pelikula emango dute 25ean, eta
Checkpoint Rock 26an. Biak hasiko dira
19:30ean. Umeentzako filma azaroaren 13an
eman zuten: Midas Erregearen Altxorra.

ZAINTZAILEENTZAKO
IKASTAROAK ABENDUAN

Alzheimer gaitza duten pertsonak zaintzen
dituzten profesional eta senideei zuzendutako
ikastaroak eta hitzaldiak egiten dabil AFA a2.
Alzehimer elkartea. Abenduaren 2an
Menpekotasun Legeari buruz arituko dira, eta
11n zein 12an, inteligentzia emozionalari
buruz, Kurtzio Kultur Etxean.

Izena emateko: a2.alzheimer@euskalnet.net

Urtebete kultura sustatzen

Hainbat ekitaldigaz ospatuko du lenenengo
urteurrena Plaza Beltza Kulturguneak

lgaro da urte bat, Plaza Beltza Kul-
turguneak lehen urteurrena ospatuko
du datozen asteotan. Zenbait ekimen
antolatu du Kulturgune gazteak, gustu
askotarako.

Azaroaren 23an, martitzena, bizikle-
ta martxa egingo du autogestioaren
alde. Plaza Beltzatik abiatuko da
19:00etan.

Hurrengo asteburuan, barriz, izango
da zer aukeratu. Barikua 26an afaria
egingo dute Sekeko Gaztetxean;
21:00etan batuko dira. Baina hobe
izango dute ordu txikiak arte ez geratu,

Plaza Beltzako lokalak

izan ere, biharamunean goizean goiz
hasiko baita Aldarrikapenerako Mural
Txapelketa herrian zehar.

Dagoencko nekatuta? Bada, indarra
batu beharko dute arrastirako, azoka
txikia izango da-eta. Hainbat talderen
materiala erakutsiko dute Larrabas-
terrako Urgitxieta plazan, eta bide batez,
auzoan zehar poteo musikatua egingo
dute, kontzertuak hasi bitartean.
Urgitxietan bertan joko dute Aradxs a
nada eta beste talde batzuek, 21:00eta-
tik aurrera. Aitzakia hoberik asteotan
herrian lotzeko? o

EGUNKARiIAK

prentsa eta aldizkariak

Elira iZanes gero,
erxera eroango dizugn
egunkariall!

[sopelana]

Amaia Monleon > fisioterapeuta eta yoga irakaslea

‘Erditze naturalerako ere bada ikastaroa,
eurek erabaki dezaten nola erditu”

il

Sopelako Saranam yoga eta terapia Zentroko arduraduna da Monleon

Umedunentzako yoga ikastaroa ema-
ten du Amaia Monleonek Sopelan.
Gauza bitxia da eta gehiago jakin gura
izan dugu hari buruz.

—Zertan da desberdina yoga haurdu-
nentzat?

—Lan egiteko modua nahiko desberdi-
na da. Erditzeko prestatzen ditut: mal-
gutasuna lantzen dugu eta gorputza
indartu, sorbalda, pelbia e.a. Arnas tek-
nikak ere erakusten ditut, erditze unean
erabiltzeko; hori ere lantzen dute erdi-
tzeko prestaketa ikastaroetan. Ez die
erantzuten behar fisikoei bakarrik, baita
emozionalei ere.

—Zer gauza gehiago lantzen duzue
ikastaroan?

—Bere gorputzen kontzientzia har deza-
ten saiatzen naiz. Ikastaroan lasai daude
eta aukera daukate azaltzeko beren espe-
rientziak eta ardurak, elkarregaz hitz egi-
nez. Kontzentrazioa ere lantzen dugu,
erditzerakoan kontzentrazio handia be-

har da eta. FErlaxatzen irakasten dut,
haurdunaldia lasai bizitzea da egokiena.
Masaje teknikak ere irakasten ditut, peri-
neoaren malgutasuna lantzeko. Haur-
dunaldiak aurrera egin ahala, erditzeko
unea prestatzen dugu: posizioak, mugi-
menduak, eta bikotekideak zer egin
dezakeen laguntzeko. Egia esan, erditze
naturalari begira ere bada. Zer den ikusi
eta gero erabaki dezaten nola erditu.
—Haurdunaldiaren zein sasoitan ko-
meni da yoga egitea?

«Haurdunaldi osoan egin
daiteke yoga, aurretik
ezagutu edo ez»

—Haurdunaldi osoan, yoga aldez aurre-
tik ezagutu edo ez. Lehen hiruhilekoa da
delikatuena, eta ahal izanez gero, talde
bereizitua egiten dut horiekaz, baina ezi-
nezkoa bada, argibide batzuk ematen
dizkiet: gauza eta postura batzuk ezin
egin ditzakete. Halere, kontuz ibiliz gero,
ez dago arazorik. o

[berango]

Alaitasunez eta itxaropenez

Omenaldia egingo die Otxandategi taldeak Itxaropena eta
Alaitasuna albesbatzel, azaroaren 19tik 21era

Frankismo garaian sortu ziren bi abesba-
tzak, Alaitasuna eta Itxaropena, 70eko urte-
etan. Gaur, 40 urte beranduago, omenaldia
egingo die Owandategi taldeak. Hainbat
ekitaldi prestatu dute azaroaren 19tik 21era.

Herri kantazalea da Berango, eta beraz,
kantuz omenduko dituzte bi abesbatzak.
Azaroaren 19an hasiko dira ekitaldiak, bari-
kuan. Owandategi taldeko kanta sailagaz
batera, kontzertua emango dute Alaitasu-
nako eta Itxaropenako lehen kideek elizan,
20:15ean. Bakoitzak bere errepertorioaren

Berango kantua abesteko
batuko dira 200 lagun
udaletxe aurrean, domeka
21ean, eguerdian

zati bat eskainiko du. Biharamunean,
barriz, kalejira egingo dute herrian zehar,
eguerdian. Ekitaldiotan parte hartuko
duten guztiak daude gonbidatuta kalejirara,
fanfarriak eta beste herri batzuetako taldeak
izango dituzte lagun.

Baina ekimen bereziena egingo dute
domeka 21ean: udaletxeko atarian batuko
dira 200dik gora lagun Berango kantua
abesteko; eguerdiko 13:15ean dute hitzor-
dua. Abestu ondoren, Udalari emango
diote Berango kantua, “hura ardura dadin,
herriko ordezkari gorena denez gero, arixiba-
tzeaz, gordetzeaz eta zabaltzeaz .

Herriaz berba egiten du kantak, auzo-
etaz zein baserrietaz. Alaitasunak kanta
propioak egitea erabaki zuenean, taldea
identifikatuko zuen abesti bat sortzea
pentsatu zuen; Ifiaki Gonzalezek topatu
zuen doinu herrikoi bat eta Alberto
Diezek jarri zizkion hitzak. Alaitasuna
1970ean sortu zuten herriko gazte ba-
tzuek, betiko euskal kantak abesteko. Sei
lagunek osatu zuten hasieran: Consuelo
Castellanos, Ifaki Gonzalez, Mari Tere
Gonzalez, Fernando Sangroniz, Inmacu-

Otxandategi taldearen ekitaldi bat

lada Santamaria eta Maria Elena Uriartek.
Ifaki Gonzalez arduratu zen kantak bila-
tzeaz eta ahotsak egokitzeaz, eta Maria
Elena Uriarte musika egokitzeaz. Urte ba-
tzuk beranduago desegin zuten Alaitasu-
na, eta Owandategiko kantu taldean sartu
ziren azken partaideak.

Antzeko zerbait gertatu zen Itxaropena
taldeagaz, baina urte gutxiago iraun zuen.
Umeen taldea zen, 1972an sortu zuten
Alaitasunakoek. Azken horretan sartu ziren
ume batzuk Itxaropena desagertutakoan. o

[gorliz]

Felix Mugurutza> Garrafa-limonada

"Historia edan gura duenak del

diezadala: das

i

tatu behar da”

Felix Mugurutzak eskaini zuen Garrafa-limonadari buruzko berbaldia

Garrafa-limonada edari zaharrari bu-
ruzko berbalditxoa eskaini zuen Luis
Mugurutza Aunia elkarteko kideak urri-
an. Gorlizko Andra Mari jaietako zein
beste erromeriatan protagonista zen eda-
ria, ezezaguna da gaur egun. Hori be-
rreskuratzea ezinbestekoa da Muguru-
tzaren ustez.

—Zer da garrafa-limonada?

—]Jai guztietan hartzen zen edaria; orain
200 edo 300 urte oso preziatua zen,
baina desagertu egin da ia arrastorik utzi
barik. Kalimotxoa bezain ezaguna zen.
—Zelan egiten zen?

—Ilzotza erabili behar zen. Lehen ez
zegoen hozkailurik eta izotza Gorbeiatik
ekartzen zuten; garesti saltzen zen izotz
hori. Neguan pilatu eta udan ateratzen
zen, gauez garraiatu behar zuten. Gizajo
batzuk egiten zuten behar eta dirudunek
eroaten zuten mozkina. Izotza ospitale-

tan, arraina gordetzeko eta edari hori
egiteko erabiltzen zen.

—Izotzaz gain zer dauka limonadak?
—Granizatu modukoa da; behin dasta-
tzen duzunean ez zaizu ahazten. Ardo-
zuria, ura, limoia eta azukrea dauka;
edari gozoa izan arren, limoiak freskoa
egiten du. Erdi izoztua hartu behar da.

«Udan edari alkoholdun
erdi izoztua edan ahal
izatea luxua zen»

Pentsa Andra Mari jaietan, uda betean,
edari alkoholdun izoztua edateko aukera
izatea; luxua zen. Erromeria guztietan
edaten zuten. Baina, zoritxarrez, gure
bizitzetatik desagertu da. Berreskuratu
behar dugu, oso gurea izan da-eta. Ni
horretan nabil, berreskuratu guran.
Historia edan gura duenak deitu dieza-
dala! Bizitzan behin dastatu behar da. o

www.aunia.org

[herriak]

TUPPER SEX SAIOA
EUSKARAZ PLENTZIAN

Uribe Kostako Euskara Zerbitzuak, Tupper
Sex saioa antolatu du hilaren 25erako
Plentziako Gofii Portal Kultur Etxean,
18:00etan. Saioa 16 eta 116 urte bitarteko
jendeari zuzenduta dago. Bi ordu eta erdiz
luzatuko da eta bost euro ordaindu beharko
dira parte hartzeagatik. Izena emateko epea
azaroaren 19a arte egongo da zabalik, Gofi
Portalen eta Gazte Topalekuan.

PRAKTIKAK ENPRESATAN
BEHARGINTZARI ESKER

Ikasketak dituzten gazteei bideratutako
praktika programa martxan jarri du Uribe
Kostako Behargintzak. Izan ere, goi mailako
zein Lanbide Heziketako ikasketak
dituztenek, zailtasunak izan ohi dituzte lan
munduan sartzeko, esperientzia falta dela
eta. Arazo horri urtenbidea bilatzen
laguntzeko, Behargintzak bekak emango
ditu, gutxienez hiru hilabetez luzatuko diren
praktikak egiteagatik. Interesa dutenek,
Berangon dagoen Behargintzaren bulegoan
izena eman dezakete hilaren 26a arte.

EUSKARAREN EGUNA
OSPATZEKO EKIMENAK

Abenduaren 3an Euskararen Nazioarteko
Eguna izango da. Egun horretako ospakizu-
netarako berotzen joateko, umeentzako tai-
lerrak egingo dituzte hilaren 27an Plentziako
frontoian goizez eta arratsaldez. Hurrengo
egunean triki-poteoa egingo dute Elizako
plazatik hasita 12:00etan.

GORLIZ

Di-da batean, Film Laburren Igo Lehiaketa

Film laburrak gutxienez Gorlizko hiru txokotan grabatu behar dira

Azaroaren 27an Di-da batean, Gorliz-
ko Film Laburren Igo Lehiaketa ospatuko
da. Lagun taldea, bideo kamera eta irudi-
mena besterik ez da behar izango saria
eskuratu ahal izateko. Goizeko 10:00etan
Elizako plazan batu eta lehiaketarako gaia
emango dute antolatzaileek. Hortik aurre-
ra, zortzi ordu izango dituzte parte har-
tzaileek laburmetraiak grabatu eta mun-
tatzeko. 12 urtetik gorakoek parte har
dezakete eta taldeak zazpi kidek osatuko

dituzte asko jota.

Film laburrrak hiru minutukoak
izango dira gchiencz eta, gutxienez, Gor-
lizko hiru tokotan grabatua egon behar
du. DV PAL formatuan entregatu behar-
ko dira lanak eta talde bakoitzak hiru lan
aurkeztu ahal izango ditu. Filmek euska-
raz izan behar dute, nahiz eta audio barik
ere entrega daitezkeen.

Sariak 20:00etan banatuko dituzte;
irabazleak 200 euro eroango ditu eta txa-
peldunordeak 100. Lanak proiektatuko
dituzte egunean bertan. o

TAPIZTEGIA
DEKORAZIOA
ERAKUSKETA
ETA TAILERRAK

Basagoiti etorbidea 32
TH. B 460 B0 31
40590 ALGOATA

HOITEXQ, GIROTIEKQ edota BEROTZEKQ INSTALAZIOAK

GO (BIKAIA) vosaBvaza biz 4463 1551 www.vasa.00

KLIMATZAZIOA

ENERGLA INGENIARITZA

ENERGIA AUDITORIAK

GECTERMIA

Aza. 15 - Aza. 29

Zuon ekitaldiak iragartzeko ® Posta elektronikoa: agendauk@aldizkaria.biz ¢ Tf. 94 491 13 37

[agenda]

ERAKUSKETAK

LEIOA

» Huella de estrella, Asier
Bastidaren argazkiak. Kultur
Leioako erakustaretoan. Abenduaren
12ra arte. Doan.

PLENTZIA

» Araldiko tailerretako lanak. Gofi
Portalen. Abenduaren 15era arte.

ZINEMA

URDULIZ
» 80 egunean. Kultur Etxean.
Azaroaren 19an, 20:15ean.

GETXO

» London River (Zine-Kluba).
Areetako Andres Isasi Musika
Eskolan. Azaroaren 19an, 21:00etan.
2,90 euro.

SOPELANA

» Izarren argia. Kurtzio Kultur
Etxean. Azaroaren 25ean, 19:30ean.
» Checkpoint Rock. Kurtzio Kultur
Etxean. Azaroaren 26an, 19:30ean.

GORLIZ

» Di-Da Batean film laburren I.
Lehiaketa. Elizako plazan. Azaroaren
27an, 10:00etatik 18:00etara.

ANTZERKIA

GORLIZ

» Ipuin kontalaria euskaraz.
Ikastetxean. Azaroaren 20an,
18:30ean. Doan.

ERANDIO
» Noviembre kulturala. Lutxanako
eskoletan. Azaroaren 28ra arte. Doan

» Ikastaroa

Izena emateko: 667 540 241 edo info@bizarralepoan.org

Graffiti ikastaroa gazteentzat, euskaraz

Getxoko Bizarra Lepoan Euskara Elkarteak eta GEHI egitasmoak
antolatu dute Graffiti ikastaroa gazteentzako, Euskal Kulturaren
Jardunaldien barruan. Azaroaren 22tik 24ra izango da eta egun
bakoitzean talde desberdinek parte hartuko dute, adinaren arabera:
22an, astelehena, 14 urtekoek parte hartuko dute, 23an 15 urtekoek,
eta 24an, 16 eta 17 urtekoek. Egunero egingo dute ordu berean,
17:00etatik 20:00etara, Juan Bautista Zabala eskolan. Dagoeneko
izena eman daiteke ikastaroan parte hartzeko: 667 540 241 telefonora
deitu behar da edo info@bizarralepoan.org helbidera mezua bidali.
Informazio gehiago daukazu www.bizarralepoan.org gunean.

* Non: Algortako J.B. Zabala eskolan ¢ Noiz: Azaroak 22, 23 eta 24

» Souvenir, la peor cantante de la
historia. Astrabuduko Kultur Etxean.
Azaroaren 20an, 19:30ean. 3 euro.

URDULIZ
» Pailazoak: Jakin eta jolas. Kultur
Etxean. Azaroaren 27an, 12:00etan.

PLENTZIA
» Pailazoak. Pilotalekuan. Azaroaren
27an, 18:00etan.

GETXO
» Baserriko saltsa. Areetako Andres

Isasi Musika Eskolan. Azaroaren
28an, 12:30ean. 4 euro.

MUSIKA

GETXO

» Rock Bottom. Algortako The
Piper’s Irish Puben. Azaroaren 18an,
20:00etan. Doan.

» El jinete electrico. Areetako El
Comercio tabernan. Azaroaren
25ean, 20:00etan. Doan.

BERANGO

» Alaitasuna, Itxaropena eta
Otxandategi taldeak. Elizan.
Azaroaren 19an, 20:30ean.

GORLIZ

» Igor Nieto piano-jotzailea.
Udaleko erakusketa aretoan.
Azaroaren 20an, 20:00etan.

LEIOA

» JVera Group eta Angela
Cervantes. Kultur Leioan. Azaroaren
19an, 22:00etan. 6 euro.

» Alasdair Fraser eta Natalie Haas.
Kultur Leioan. Azaroaren 26an,
21:00etan. 20 euro.

» Josu Doncel. Motagane tabernan.
Azaroaren 27an, 20:30ean.

BESTEAK

PLENTZIA

» Tupper sex tailerra euskaraz.
Gofii Portalen. Azaroaren 25ean,
18:00etan. 5 euro.

GETXO

» Hitzaldia: “El sistema defensivo
navarro en Bizkaia” (Ihaki
Sagredo). Aldai Patronatuan.
Azaroaren 30ean, 19:30ean.

BERTSOLARI
TXAPELKETA

FINALERDIAK

» Durango. Landako Gunean.
Azaroaren 21ean, domeka, 17:30ean.
» Amorebieta-Etxano. Zelaieta
pilotalekuan. Azaroaren 28an,
domeka, 17:30ean.

» Gernika-Lumo. Jai Alai
pilotalekuan. Abenduaren 5ean,
domeka, 17:30ean.

Indaba gazteak

Hamaika gazte, hamaika bizipen, hamaika platerkada, hamaika Indabada.
Dagoeneko joan egin da indaba gozoen usaina Biotz Alai plazatik, baina
gazteek bertan bizitakoa barruan gorde dute. Urtez urte, indarra hartuz
doan ekimena da Algortako Indabada; aurten 400 lagunetik gora batu
zitzaizkion Gazte Asanbladaren deiari. Argazkiotan ikus daitekeenez,
batzuk behintzat, ederto gozatu zuten indaba, txorizo eta odolkiakaz.

Argazkiak: Asier Mentxaka




largazkial UKirudial

Algortako
Torrene

kalean, Tomas Losada

XX. mende hasierakoa dugu
ondoko argazkia. Gazteek ez dute
ezagutuko, baina Algortako
Torrene kalea dugu bertan
agertzen dena. Azokako beheko
partean, “Morotxo’ren eskaintza
ikus dezakegu gaur egun: aire
kamaradun zapatilak, modako
kirol jantziak e.a. Lehen ostera,

N Tomas Losadak ekarritako
mfrﬂsca elikagaiak erosten zituzten bertan
mﬂjﬂr auzokoek. Agian Tomas Losada

: ] bera izango dugu pertsiana ixten
ikus daitekeena. Ez da falta,
munduko freskagarri ezagunenaren
iragarkia, letra handiz, produktua
saldu guran. Badaude lar aldatu ez
diren gauzak.

GETXOKO UDAL LIBURUTEGIA

[berbetan]

Kultur eragile ezaguna, antzerkilari eta idazle da gaur egun Uztaritzen bizi den Daniel Landart (Donoztirin, Nafarroa Beherea;
1946). Kazetaritzan ere jardun du (irrati zein kazetatan, adib.: Gazte, Enbata eta Herria). Antzerkilarien Biltzarraren (1967)
sortzaileak hamaika antzerki lan idatzi, antzeztu eta itzuli ditu. Horiez gainera, 3 nobela (Aihen ahula, Batita Haundia eta
Anaiaren azken hitzak) eta poesia liburua (Hogoi urte) idatzi ditu; horietako letra ederrak musikagile askoren kantu bihurtu dira.
Luzez inprenta batean behar egin ostean, 1985az geroztik euskal kulturako profesionala da, 20 urte bete ditu Euskal Kultur
Erakundeko zuzendariordetzan. 1979tik Euskaltzain urgazle da, bertsu saio andanaren antolatzaile eta askotan gaijartzaile...

Daniel Landart

¥

balio du lan egiteak!

Testua: I. Sagarminaga / Argazkia: Asier Mentxaka

—Abiatzearren, antzerkigintzatik egin-
go dugu. 20 urte baino gehiago emon
zenituen antzerki munduan, antzerkigi-
le, zuzendari eta antzezle izan zara; eus-
kal antzerkiaren bultzatzaile. Jarraitzen
dituzu orain euskal oihal artekoak?
Zelako sasoia bizi du?

—Urteak dira zuzendari gisa edo idaz-
ten-eta ez dut segitzen; segitzen dut an-
tzertki mundua ikusten eta hola. Uste
dut, halere, urrats handiak emanak
dituela euskal teatroak, Iparraldean
behintzat. Lehenago amateurrak-eta bes-
terik ez ziren ari, orain badira ere talde
profesionalak euskaraz ari direnak; eta
uste hori aurreratze handia dela. Obra
berriak sortzen dira urtero, bat, bi,
hiru... Egia da, bai amateurrak bai profe-
sionalak elkartuz badugula antzerki giro
bat Iparraldean.

—Halere, zeuk idatzitako lanen bat
oholtzara eroan barik ei dago.

—Garai batean, idatzi nituelarik denak
emanak izan ziren, idatzi ditudan guz-
tiak, bat salbu. Aspaldiko kontuak dira...
Lazkaoko (Gipuzkoa) taldearentzat ida-

tzi nuen, eta osoki zentsuratua izan zen.
Baina, beste guztiak emanak izan dira.
Eta egia da, duela 30 urte idatzi antzerki
batzuk gaur egun oraindik hemengo
talde batek, Aldudekoak, berriro eman
du Noiz antzerkia.

—Sentipen polita izan behar du.
—Gogoti plazer egiten daut, duela 40
urte idatzi nuen antzerkia eta duela 39
urte plazaratu genuena Baionako teatro-
an, 40 urteren buruan berriz ematea.
—Hiru nobela eta poesia liburua ere

nere lehen-lehen olerkitxoetarik bat; eta
batez ere, Anje Duhalderekin, batez ere
laguna izanez, beno kantuari edo letrari
esker lagun bilakatu ginen. Egia da, atse-
gin handia da kantuak entzutea, idatzi
dituzten letrak, kantak entzutean, eta
ikustea ere garai batean behintzat milaka
eta milaka pertsonak kantatzen zituztela!
—Kanta-letra horietan bildutako kez-
kak, gaiak bizirik jarraitzen dutela uste
duzu.

—Bai, bai. Esan behar da bereziki nire

“Orain Aihen ahula liburuaren segida
egiten ari naiz, xeheki kontatzen
Enbata oldearen memorioak”

idatzi dituzu. Horietatik ateratako letra
asko musikatu dituzte besteak beste
Laboak, Anje Duhaldek edota Mixel
Ducauk, herri kanta bihurtu direnak.
Zure sormen-berbak besteen ahotan
entzuteak zer sentiarazten dizu?

—Neretzat plazer handi-handia da. Era,
egia da, zortea ukan dudala, adibidez,
Mikel Laboa batek musikatu baitzidan

kezka handiena izan dela... Beno, bi
kezka banituzke oraintsu ere, lehen ere
bizi izan ditudanak: batetik, Euskal
Herriaren egoera, bi zati, eta abertzaleta-
sunaren gorabeherak, errepresioa, eta
horiek... Eta bestetik, langile mundua.
Ni 20 urtez inprenta batean lan egin dut,
beraz, hori guztia barne-barnetik bizi
izan ditut...




[berbetan]

—Aipatu legez, zure obra kritika sozial-
politikoak zeharkatzen du; bestetik,
kazetaritzan ere jarduna zara. Horri guz-
tiari lotuta Enbata-ko (aldizkaria; eta
mugimendu politikoa) garaiak akorduan
edukiko dituzu, ezta?

—Oso ongi gogoratzen ditut. Ni Enbata
oldean 1965etik 1974a arte egon nintzen,
eta zuzendaritzan ere bai, 1967tik lekora.
Egia da, niretzat biziki memento, alde
batetik, pozgarriak eta, bestetik, kezkaga-
rriak, kezka handikoak, izan zirela. Baina,
niretzat  biziki-biziki oso-oso garrantzi-
tsuak izan ziren urte haiek eta orduan
eman pausoak. Eta preseski, Aihen ahula
liburuan, duela 30 urte publikatuan,
kontatu nituen haurtzaroko memorioak,
eta preseski orain ari naiz Aihen ahula
liburu horren segidaren egiten, eta xehe-
ki kontatzen Enbata oldearen barnean
erabili nituen edo genituen urratsak, pau-
soak... horiek guztiak kontatzen. Eta egia
da, hain zuzen, egun hauetan barru-ba-
rruan naiz orduko sasoi eta urte haiek bir-
bizitzen.

—Zer datortzu akordura?

—Urte biziki aberatsak... Biziki zoraga-
rriak izan zirela; eta ixaropenez beteak
FEuskal Herriari buruz, aldaketari buruz...
Niretzat nire biziko urte, nola erran neza-
ke, indartsuenak, ederrenak, pozgarrie-
nak eta, denbora berean, gogo eta indar
asko eskatu zidatenak.

—Eta liburu hori noiz plazaratzeko
asmoa daukazu?

—Ez dakit! Badakizu, lehenago antzer-
kiak-eta idazten nituelarik urtero bat
idazten nuen, beraz trebatzen nintzen;
baina orain badira urteak ez dudala idatzi,
beraz zaila, kosta egiten zait. Datorren
urterako nahi nuke bukatu. Espero dut
datorren urtean agertuko dela, baina...
ikusiko!

—Erretreta hartzera (jubilatzera) zoaz
zeu orain, noiz eta erretreten inguruko
eztabaida pil-pilean dagoenean; ez da
giro, langileen grebak, protestak...
—Erretreta jadanik iaztik hartzen ahalko

nuen, ni goiz-goiztik, gazte-gazterik hasi
bainintzen lanean, beraz, nire urteak
beteak ditut. Aurten denbora erdiz segitu
dut, ez bainuen moztu nahi, hain zuzen,
nola erranen dut... hainbeste urte lanean
eta eginik, eta gero kultura saila ere gogo-
koa baitut benetan. Egia da, nik ezagutu
dut, duela 15-20 bat urte arte erretreta
Frantzian 65 urtetan hartzen zen. Gero,

hemen, Euskal Kultur Erakundeko
(EKE) egun guztietako kontuak eta baz-
terreratuko ditudala. Baina, lehenago ere
inprentan lanean ari nintzelarik orduen
kanpo egiten nituen beste kultur sailak;
nik pentsatzen dut, ahal dudan neurrian
eta ahal dudan bezainbat, segituko duda-
la bilerak egiten, euskalgintzan, bertso
saioetara joaiten e.a. Ez naiz gehiago an-

“(Erretreta) 62 urte hori ez zaut hain
anormala antzemaiten (...); Irautekotan
sisteman zerbaitek aldatu behar du ”

Mitterrand pasatu zelarik, poliki-poliki,
beno kolpez pasa zen 60 urtetarat. Noski,
orain, berriz, 62 urtetarat pasatzea zaila
egingo zaie langileei, ohituak direnak 60
urtetan joaten.

—Zelan ikusten duzu borroka honetan
langile mugimendua?

—Oso-o0s0 indartsu. Baina orain Lege-
biltzarrean, bai senatuek bai diputatuek,
bozkatu dute legea, beraz, ez dakit nola,
ez dakit zer gelditzen den egiteko! Mani-
festaldiak-eta egiten ahalko dira, baina...
Ez dut uste atzerat etortzen ahalko diren;
non Sozialistak ez diren pasatzen beste
legealdian, haiek esana dute pasatzen bal-
din badira botererat haieck berriz 60 urte-
tan ezarriko dutela. Baina, egia esan,
badira ofizio oso-oso dorpeak eta horrela-
xe, baina ikusiz bizitza asko luzatzen ari

tolatzaile izanen, baina aholku batzuk, eta
plazerez, segituko dut euskal munduan;
hori baita, euskal kultura baita gehienik
eta barrenenetik gozatzen dudan gauza
sakratua.

—FKEn 20 urte emon dituzu, talaia
horretatik zelan ikusten duzu gaur egun
kulturgintza, euskalgintza, euskal gizar-
tea oro har, eta Iparraldekoa zehazki.
—Ikusi behar da urrundik gatozela, zeren
lehenago elkarteak-cta baziren, beti izan
da euskal kultura animatu eta aurrerarazi
duten gizon eta emazte eta taldeak. Baina,
horrela egituratu, euskal kulturaren zer-
bitzurako horrelako egitura bat sortzen
lehenak izan gara; eta nik uste dut biziki
pauso onak eman eta aurreratu egin dela,
eta denbora berean erran behar da, lehe-
nik gure erakundea zela bakarrik kultura

“Euskal kultura da gehienik
eta barrenenetik gozatzen dudan
gauza sakratua”

dela ere, niri, pertsonalki, 62 urte hori ez
zait hain anormala atzemaiten, ikusiz
beste herrialdetan, eta Espainian berean,
67 dela eta horrelaxe... Irautckotan gure
sistemak zerbaitek aldatu behar du.
—Kaulturgintzatik, euskalgintzatik erre-
treta hartzea posible da?

—FErretreta hartuko dut, erranen baita,

eta hizkuntzarentzat, eta azken 5 urte
hauetan Euskararen Erakunde Publikoa
ere sortu dela. Beraz, haiek hizkuntzarako
eta gu euskal kulturarako; nik uste dut,
halere, aurrerapauso handi-handiak eman
izan direla. Gero, hala ere, ikusiz euskara-
ren beherakadak, edo aldaketak behin-

tzat, beti egoera kezkagarrian garela duda-

rik ez! Baina, hori...pff! Beraz, horrek
erran nahi du badugula oraindik asko eta
asko egiteko.

—Zeintzuk lirateke erronkak?
—Erronkak...! Ez da inoiz euskara orain
bezainbat irakatsia izan; ez zen lehenago
irratirik, orain baditugu; telebista ere,
Euskal telebista errezibitzen dugu...
Orain, euskararen erabilpena behar dugu

te: 'Zergatik eta zertako duzue Iparral-
deko batu hori?' Erantzuna sinple zait:
zuek Hegoaldeko batu bat erabiltzen
duzuelako, hiztegian guretzat aski urru-
na, ez errateko arrotza, gainera maiz
erranaldietan gazteleraren pleguetara to-
lestua. Hortik euskara batuaren izenean
saltzen zaiguna, frankotan gipuzkera osa-
tua da... Lapurtera baztertzen duen eus-

“Ni erabat
euskara batuaren alde naiz,
horrek gaitu salbatuko”

indartu, zeren asko eta asko dira euskara
dakitenak baina ez dutenak erabiltzen
bizitzan, eta ez bakarrik hirian, baizik eta
orain baserri-xokoetan ere frantsesez ari
dira. Eta azken hori telebistak sortu edo
ekarri digun gauza bat da, eta 30 urte
hauetan edo horrek izugarrizko beheraka-
da atzerakada eragin dio euskarari. Beraz,
erronka nagusia da euskararen erabilera
horren indartzea.

—Euskaltzain urgazle izanik eta euskara
aipatuta, orain dela gitxi Jean-Louis
Davant idazleak egindako hurrengo
adierazpenoi zer deritzozu? Hala esan

du: “Hegoaldetik batzuek galdetzen digu-

kara bar ez da batua, gipuzkera osatua
baizik ez da... Erdiko euskaldunen kontra
ez dut ezer, bereziki gipuzkoarren aurka.
Euskararen bizkar hezurra osatzen dute,
beharrik hor ditugu, bainan kontutan
har dezatela zer lana kosta zaigun bazte-
rrekoei euskara batuaren ikastea ',

—Hala ere, dudarik gabe aitortu, nire
iritzia edo ohartzen naizena da: euskara
batuak, edo batez ere irratietan, telebis-
tan erabiltzen den euskara hori, denetan
edo gehienentzat, edo alfabetizatuak
direnentzat behintzat, ulergarria da. Ni
oroitzen naiz duela 30-40 urte,
Hegoalderat nindoalarik, ez nuela uler-

Hegotik Iparra... Muga... Betiko galdera...

—EKE-ko lanean, eta bestela
ere, Iparraldea eta Hegoaldea
banatzen dituen muga hori
hamaika biderrez gainditu behar
izan duzu. Zoritxarrez, larregitan
errepikatutako galderak badira
ere... Bi aldeon artean urrunta-
suna ala hurbiltasuna nabari
duzu? Hegoaldeak ikusten al du
Iparraldea? Aldatu dira kontuak
ala...?

—(Umorez, irribarre erdiz) Ikusten
al dute??!! Ez, ez... Halere, ez du-

gu optimistegiak ezta pesimiste-
giak ere izan behar. Hor ere badu-
gu lan handi-handia egiteko!
Bainan, beno... Izan gara, nola
erran nezake, gaizkiago ere, eta
hor ere, bo!!

Ni ere zahartuago eta optimista-
goa naiz, pentsa! Ikusi ditut lagun
anitz beren erretreta hartzearekin,
aspertuak-eta lanean, eta egin du-
ten lanaz minduak edo egin ahal
ez duten lanaz minduak... Bene-
benetan ikaragarrizko plazerarekin

[daniellandart]

tzen ere zer esaten zuten! Uste dut euska-
ra batuari esker hainbeste hitz sartu dela,
bai Hegoaldekoak hemen baita ere
hemengoak zuen Hegoaldean, niretzat
benetan biziki urrats garrantzitsua izan
dela. Beraz, lehenago, oroitzen naiz
Larzabal antzerkilariaren antzerkiak
Hegoaldeko euskaran jartzen zirela, erran
nahi baita, benetako itzulpen bat egiten
balitz bezala! Hala nola, Narbaitzen libu-
ru bat Villasantek gipuzkoarrez ezarri
zuela eta hola... Orain, iruditzen zaut
alfabetizatuak direnek behintzat, bai
Iparraldekoak bai Hegoaldeko liburuak
irakurtzen ahal ditugula, eta ulertzen
ditugula jendeak. Beraz, iruditzen zait,
hala ere, 40 urtez, ikaragarriko aitzina-
mendua, aurrerapena, egin dela alde
horretatik, eta ni erabat euskara batuaren
alde naiz; horrek gaitu salbatuko! Gero
hemengo hitzak... eta nik Aihen ahula
idazten-eta ahal bezainbat hemengo hi-
tzak sartzen ditut, eta beti, hala ere, begi-
raczen dut Hiztegi Batuan daudenez...
Eta egia da Euskaltzaindiak Hiztegi
Batuan hemengo hitzak gehien-gehienak
sartu dituela, gero ez dira denak sartzen
ahal... Bainan uste dut, hala ere, posibili-
tate edo ahal handiak eskaintzen dizkigu-
la batasun horrek. o

mozten, uzten... Eta ni ez naiz ba-
tere horrelakoa, eta zortea ukan
dut lankideekin, zuzendariarekin,
oro har lankideekin-eta oso ondo
konpondu naizelako; eta beti, nire
bizi guztian, hemen eta Hegoal-
dean ere, jende biziki zoragarriak
aurkitu baititut, eta hori zinez azpi-
marratzekoa da! Gero eta gehiago
ohartzen naiz, hala ere... balio
duela lan egiteak! Eta balio duela
horrelako harremanen sortzeak,
eta horiek iraunarazteak!

[fotograﬂa] [rafaaspiunze]

Okeanos

Okeanos argazki erakusketa ikusi dugu Getxon eta Plentzian azken hileotan, herri batetik
bestera dabil eta Lekeition bisita daiteke gaur egun. Rafa Aspiunza getxoztarraren
argazkiak dira. Berak urte asko daroa itsas-argazkilaritza egiten, Okeanos dugu horren
erakusle: itsasoaren ikuspegi desberdinak batu ditu. Huelvatik Bretainiara arteko
kostaldeko irudiak hartu ditu, Uribe Kosta nabarmentzen da. Baina beste hainbat lan egin
ditu eta bere webgunean ikus ditzakezu: www.aspiunza.com.

Argazkiak: Rafa Aspiunza

[zinema]

Euskal zinea [ ckeition

Azaroaren 23tik 27ra ia 40 euskal film
barri eskainiko ditu EZBBk

Ekitaldi honetako kartela

XXXIN. Euskal Zine eta Bideo Bilerara-
ko (EZBB) dena ia prest dute Lekeitio
aldean. Filmen emanaldiak azaroaren
23tk 27ra izango dira, martitzenetik
zapatura bitartean, den-denak Tkusgarri
zinema aretoan 19:30etik aurrera.

“Osotasunean euskarazkoa den
munduko zinemaldi bakarrean” parte
hartzeko aurten 40 lan jaso dituzte eta
horietarik ia guztiak, 39 film, onartu eta
emongo dituzte, joan den urtean baino
gehiago. Antolatzaileek jakinarazi dute-
nez, lanen jatorriari dagokionez, gehie-
nak (25) Gipuzkoatik heldu dira, 13 di-
ra bizkaitarrak eta nafarrak 2.

Film gehienak zuzendari ez profe-
sionalek sortutakoak dira, 27 guztira;
eta horien artean hainbat genero-saile-
takoak daude: 7 lan argumentuzkoak
dira, beste 7 dokumental edo errepor-
tajeak eta multzo handiena osatzen du-
te, 13 lanegaz, sormenezkoek. Ostera,
ohi legez, badira zinegintzan jarduten
duten egile profesionalen lanak ere, de-
netara 12. Lanen izaeraren inguruan,

«Aurkeztutako 27 lan
amateurrenak dira,
eta 12 profesionalenak»

alde honetan, oreka dagoela esan daite-
ke, izan ere launa film sailkatu dituzte
argumentuzkoak, dokumental edo erre-
portaje eta sormenezko arlo bakoitzean.
Sari banaketa azkeneko egunean
egingo da, hilak 27, Argumentuzko,
Dokumental edo erreportaje eta Sorme-
nezko sailetan, amateurren eta profesio-
nalen arteko bi lan onenek jasoko dituz-
te ordainsaria eta Antzara. Amaieran,
epaimahaiak sei irabazleen artean bat
aukeratuko du Bilerako filmik onena.
Topaguneak, Lekeitioko Udalaren la-
guntzagaz, aurten sortutako ikus-entzu-
nekoak sustatzeko Benito Ansola Bekara
aurkeztu diren 17 egitasmoetatik lagun-
tza jasoko dutenen izenak ere azkeneko
egun horretan jakinaraziko dute. o

info+: www.bideobilera.com/berriak

- Psikopedagogia eta Eskela Orientazica
= Ikaskuntzaren zailtasunak
[idazketa, irakurketo, ulermena, dishexla..)
- Haur Hezkuntza, Lehen Hezkuntza
eta Bigarren Hezkuntza

Abant

Basarrate 20 lonjo 48991 [Algocta-Getaa] TF 54 404 90 55 - 656 70 31 61

Il. Zuzen-Zunean zirkuitua

Jaurlaritzak eta Kultura Live elkarteak
antolatzen duten ekimena martxan da

We are Standard talde getxoztarrak abenduaren 31n eskainiko du kontzertua Bilboko Kafe Antzokian

Urrian ckin zion bigarren ekitaldiari Zu-
zen-Zuzenen musika ekimenak. Urtarrila
bitartean bertoko ia 70 taldek 50 emanaldi-
tik gora eskainiko dute hego Euskal He-
rriko 23 aretotan. Jaurlaritzako Kultura
Sailak kontzertu areto pribatuen Kultura
Live elkarteagaz batera antolatzen duen zir-
kuituaren asmoa “jarduera musikala dina-
mizatu eta sektorearen kate osoan eta eragi-
leengan eragitea” da. 170.000 euro bideratu
ditu Jaurlaritzak aurtengo ekitaldirako; ha-
lere, kontzertu batzuk doan izango dira,
besteak ordaintzekoak. Emanaldiak lekutu-
ko diren areto bizkaitarrak hauek dira: Bil-

bon Kafe Antzokia, La Haceria, Cotton
Club eta El balcon de la Lola; Durangon
Plateruena Kafe Antzokia, Barakaldon
Rockstar, eta Bermeoko eta Ondarroako Ka-
fe Antzokiak. Kontzertuak emongo dituzten
euskal taldeen artean daude Atom Rhumba,
Berri Txarrak, Capsula, Esne Beltza, Gari,
Joseba Tapia, Kerobia, Korrontzi, Makala,
Oreka Tx, Gatillazo, Tulsa eta We Are
Standard getxoztarrak. Gainera, aurten “no-
bedade” legez, atzerriko hainbat taldek ere
jardungo ei dute, berbarako: La Mala Ro-
driguez, Electric Six edo Sex Museum. o
info+: www.euskadikosoinuak.com

Imusika]

filma >
We are Standard

Dance rock-eko, punk funk-eko, indie
rock-eko zein dantzalekurako oinarritu-
tako estiloa jorratzen duen talde legez
sailkatu duten We are Standard talde
getxoztarrak, euren abestien nahasketa
diskoa plazaratu duela jakinarazi ge-
nizuen orain dela gitxi. Baina mutilok ez
dira geldirik eta begira lotzen diren hori-
etakoak eta, Hertzainak-en “Aitormena”
kantaren bertsioa egin ostean, olatu
artean ibili dira surfeko dokumental bat
grabatzen. San Miguel garagardo mar-
kak bultzatu duen lan hori Marten
Persiel-ek zuzendu du eta bertan We are
Standard-koak surfean ikasten ahalegin-
du dira Aritz Aranburu, Hodei Collazo,
Mirka Martin, Txaber Trojaola, M. Azurza
eta Pablo Solar surflari ezagunak maisu
zituztela; ordean musikariak surflariek
musikaz zerbait ikas dezaten saiatu dira.
Filmaren zati bat ikusgai:

www.youtube.com/watch?v=ksaSzK4Uq
HU&featu player_embedded

diskoa >
lparraldeko mamia

Ipar Euskal Herriko estilo guztietako
musika taldeak sustatzeko egindako
seigarren diskoa azaroaren 27an
plazaratuko dute. Iparraldeko
Konpilazioa 6. diskoaren 500 aleko
tirada egingo dute eta funk, punk, folk
zein rock estiloak jorratzen dituzten,
besteak beste, hurrengo taldeen kantek
osatzen dute: Baptiste Daleman,
Underneed, Kadjoo, The Red Hot
Nipples, Zaparrada, Tximak, Zezenaren
Taldea eta The Enterprise.

info+: www.iparraldekokonpilazioa.org

diskoak

Escapando Basaurikoak dira eta punk-
Transtorna2 rocka egiten dute, hauxe
Baga-Biga dute lehenengo lan luzea.
Halere, disko honegaz
W euren asmoa da musikaren
fwwes | eta estiloen logika guztiak
astintzeko hausnarketa
egitea. Gitarra sarkor eta
zorrotzak, eta ahots sutsu
eta gardenak entzungo
dituzu, eta ziurtatu dute
punk-rock doinuakaz
emozionatuko gaituztela.

Euskal Herriko lur...  Orain urte bi kaleratutako
Askorenartean ~ Gu gira bildumaren osagarri
Elkar dira CD bi hauek: Euskal
Herriko lur maitea. 60ko
il urteetatik 80koetara aritu

[ ziren 26 euskal kantariren
aptiakl. Inix lak 40 abesti batu ditu Elkar
argitaletxeak: Luis Mariano,
Benito Lertxundi, Lourdes
Iriondo, Amaia Zubiria,
Txomin Artola, Gorka Knérr,
Niko Etxart, Ruper
Ordorika, e.a.

o e ey —_—

Emergexit Jazz musika egiten du Joel
Joel Moreno Codinachs Moreno Codinachs katalan

Gaztelupeko Hotsak gitarra jotzaileak. Sorterritik

Nueva Yorkera bidaiatu zuen
musikari bezala hazteko
asmoz, eta urte biren ostean,
bere esperientzia
dokumentatu du lan honetan.
Jazz moldeko pieza peto-
petoak topatuko dituzu,
baina blues moldeko
kantuetan, tradizioa eta
modernitatea nahastu ditu.

Olerki-antologia cleaniztuna

Euskaltzaindiak Ahotsak, hitzak, hizkuntzak
kaleratu du lau hizkuntzatako itzulpenakaz

Orain gitxi aurkeztu du Euskaltzaindiak
Abotsa, hitzak, hizkuntzak liburua, ‘eus-
kal olerki-antologia da eta euskaraz, gazre-
laniaz, frantsesez eta ingelesez eginda dago,
hots, olerki guztiak jatorrizko hizkuntzan
ez ezik, aipatu beste hiru hizkuntzetan ere
ematen dira”. Euskal Herriko 10 idazle-
ren aukeratutako poemek osatzen dute
lana; horietako erdien egileek euskaraz
idatzi dute beraien obra, eta beste erdiek,
ostera, gazteleraz. Lehenengo taldea Juan
Mari Lekuona, Bitoriano Gandiaga, Ga-
briel Aresti, Xabier Lete eta Bernardo
Atxagak osatzen dute eta, bigarrena, An-
gela Figuera, Blas de Otero, Javier de
Bengoechea, Jorge Gonzalez Aranguren

«Lekuona, Gandiaga, Lete,
Aresti eta Atxagarenak jaso
dituzte, euskarazkoetan»

eta Blanca Sarasuak.

Andres Urrutia euskaltzainburuak
esan zuenez, “badu Euskaltzaindiak, argi-
talpen honen bidez, tresna berria, aldizka
etortzen zaizkion aditu eta gainontzekoei
gure olerkien albiste emateko eta mun-
duan zehar gure kultura eta hizkuntzak
barreiatzeko. Egungo mendeak eta egun-
go munduak hala eskatzen duela argi da-
go eta bide horretan jarraitzeko zalantza-

Gabriel Aresti

rik ez du Akademiak”. Lan honek batzen
dituen poema hautatuak itzulizen hu-
rrengoek jardun dute: euskaratze lanetan
Luigi Anselmi, Felipe Juaristi, Jose Ra-
mon Zabala eta Amaia Iturbidek, frantse-
rako itzulpenak egiteaz Hélene Laurent
eta Itxaro Borda arduratu dira eta ingele-
rara Eli Tolaretxipik eta Amaia Garban-
txok itzuli dituzte.

Euskaltzaindiak aurkezpenean Gabri-
el Aresti (Bilbo, 1933-1975) omendu zu-
en; Abotsak, hitzak, hizkuntzak lanerako
haren lau poema ezagun aukeratu dituzte:
Nire aitaren etxea, Zorrotzako portuan
aldarrika. Astoarena eta Mugak. o

liburuak

Utopiaren itzalak

Asel Luzarraga

Txalaparta

Etorkizun hobea; hori da
eleberri honetako protago-
nista den Josuk bilatzen
duena. Amaren suizidioa
hurbil daukanean oraindik,
desintoxikazio zentroa utzi
eta osabagaz hasiko da
beharrean. Baina, osaba
Artur, ez da uste bezalakoa;
itzalez beteta du bizitza.

Ertzeko zatiak
Jon Sarasua
Argia

Brasil, Bolivia eta
Ekuadorretik egindako
hamar eguneko behar
bidaian bildutako oharrak
aurkezten ditu Jon Sarasuak
lan honetan. Adiskide
batzuentzat egindako
gogoetak dira, testuinguru
zehatz batean kokatu
beharrekoak.

kirola]

Ur jarduerak doan Getxon

Umedunentzat, erditu ostekoentzat cta
umetxo txkientzat zein 5 urtetik gorakoentzat

Kiroletako udal erakunde Getxo Kirola-
kek Getxo Igeriketa Waterpolo elkarteagaz
eta udalerriko Lehen Mailako Arretarako
osasun zentroakaz sinatu duen lankidetza
hitzarmenaren bitartez, umetxoentzako
ur-jarduerak, erditze aurrcko eta osteko
igeriketa saioak eta adin wikikoak dituz-
ten familientzako jolas-jarduerak doan
eskainiko ditu hilean behin.

Gewxo Kirolaken abonatuei begirako
ekimena urri amaieran ipini zuten mar-
txan eta ekainera bitartean egongo da es-
kaintza. Hileko azkeneko asteburuetan
antolatu eta eskainiko dira jarduerak, za-
patuz ala domekaz, Fadurako zein Gobe-
lako igerilekuetan.

Alde batetik, Gobelako igerilekuan 3
eskaintza mota prestatuko dira: sei hilabe-
te eta bi urte bitarteko umetxoentzako ur
jarduerak (zapatuetan, 09:45-10:15),
haurdun daudenentzakoak (haurdunaldi-
ko 24. astea gainditu dutenei begirakoak;
zapatuetan  09:00-09:40) eta erditu
ostekoentzako saioak (erditzetik hile bi
pasa eta seigarren hilabetea bete bitartean
daudenentzat; zapatuetan, 10:20-11:00).

Umeentzako ur jarduerak

Bestalde, Fadurako igerilekuan 5 urte
bete duten (pertsona heldu batek lagun-
duta) neska-mutikoei begirako jolas-jar-
duerak antolatuko dituzte (igandetan,
10:00-11:00), horietan “ur zirkuitu eta
jolas, aquagym, waterpolo, koltxoi eta
gymkanagaz gozatu ahal izango dute”.

Halere, Getxoko Udaleko Kiroletako
zinegotzi Alvaro Gonzalezek gogoratu
zuenez, astebururo uger egitera joaten

«Jarduerak hil bakoitzeko
azkeneko aste akabuan
izango dira»

diren abonatuak askotxo ei dira. “Hori
kontuan hartuta”, aipatu diren jarduere-
tan parte hartzeko “plaza kopuru muga-
tua’ ipini dute, Gonzalezen esanetan
“nahiz eta gure asmoa ikastaro hauetatik
ahalik eta jende gehien igarotzea den”.
Horrenbestez, parte hartzeko aurretik
izena emon beharko da. Hala, ur-jardue-
ra horietako edozeinetan izena emoteko
interesa duenak Getxo Kirolaken arreta
bulegoetara jo beharko du. o
Info+: 94 30 80 70

lelkarrizketa]

Arkaitz Pascuas eta Nagore De las Cuevas > dantzariak

" Ixapelketaren estilora moldatu gara,
gure adarrak mantenduz’

34. Euskal Herriko Dantza Solteko
Txapelketa irabazi zuten urrian
Nagore De las Cuevas eta Arkaitz
Pascuas sestaoarrek. Txapelketa
bizkaitar batzuek irabazten duten
bigarren aldia da, aurrekoa duela
31 urte izan zen. De las Cuevasek
eta Pascuasek Leioan ere
entseatzen dute, Andoni Arestiren
eskolan.

—Izugarria izango zen irabaztea.
—Emozio handiz hartu genuen. Aurre-
tik ez genuen espero, hainbat urte daroa-
gu Txapelketa prestatzen. Orain urte bi
hirugarren lotu ginen, baina iaz, hanka
sartu genuen; aurten gogoz prestatu du-
gu. Azken unera arte bageunden hiru bi-
kote irabazteko aukeragaz. Gainera, beti
irabazi dute gipuzkoarrek, eta ez genuen
espero. Gurasoei eskaini genien txapela,
beti lagundu baitigute. Gugaz egondako
jende guztiari eskerrak eman gura diegu,
lagun asko baitago gure lanaren atzean.
—Bizkaitarrek irabaztea bereziago egin
al du garaipena?

—Bizgkaitarrak esan digute wikitatik eta
guretzako ohorea da. Sestao nolabait,
beti egon da leku txarrean, oraingoan be-
hintzat, zer edo zer onagatik aipatu dute.
—Gipuzkoako dantzatzeko modua
hobesten al da Txapelketan?
—Akademikoagoa da, bizkaitarrak natu-
ralagoak gara, indar handiagokoak. Baina
Txapelketan estilo berezia dantzatzen da,
ez da plazan ikusten dena. Moldatu gara
estilo horretara, gure adarrak mantenduz.
Estilizatu gara, azken batean taula gainean
gaude, baina ez ditugu adarrak ahaztu eta
nabari dira ukitu batzuk.

—Izan ere, zuek ere sartzen dituzue
berezitasunak dantzan, ezta?

46UK

—Orain urte batzuk hasi ginen arauak
“hausten”, takoiak eta vals pausoak sar-
tuz. Epaileentzako dantzatzeaz gain,
ikusleentzat ere egiten dugu. Teknika
aldetik, ostikada bat egitean esaterako,
ballet jarrera ematen diogu. Balleta ikas-
ten dugu Leioan, errazago dantzatzen
laguntzen digu.

LaE.

Pascuas eta De las Cuevas, Nestor Basterretxeak egindako oroigarria eskutan

hobeto erabiltzen dugu teknika. Azkene-
an Andoni lagun egin da. Gerora jakin
genuen Andoniren aitak gure lehen ira-
kasleari irakatsi ziola dantzan.

—Garaipenak animatuko ditu bizkaitar
dantzariak lanean jarraitzen?

—Agian bai, beti gipuzkoarren mitoa
egon da eta azkenean bizkaitarrok lor de-

“Gipuzkoarren mitoa egon da beti
Txapelketan, baina frogatu dugu
bizkaitarrok lor dezakegula garaipena”

—Andoni Arestiren eskolan zabiltzate.
—Zer edo zer barria egin gura genuen,
ez genekien zer. Egunkari batean ikusi
genuen Andoni Arestik zabaldu behar
zuela eskola eta euskal folklore laborate-
gia eskaintzera zihoala. Hasi ginen fol-
klore apur bat nahasten balletagaz. Indar
gutxiagogaz egiten dugu dantzan, baina

zakegula frogatu dugu. Bizkaitarron
konplexua kentzen lagunduko du agian,
ez dugu alboratu gura gure estiloa, baina
txapelketaren estiloan ere sartu behar da,
biak uztartu. Datorren urtean garen mo-
duan joango gara, baina birmoldatu gura
dugu ia dena, kolore barriagaz joan.
Topera joango gara. O

Fredi Paia

Iritxo edo iretxoak

Euskal Herriko beste lurralde ba-
tzuetan iratxo esaten deutsie, baina gurean
iditxo, iritxo edo iretxo esaten jake. Es-
kualde osoan ezagunak izan arren, Eran-
dion eta Urdulizetik Lemoizera artean kon-
tetan dabez izaki misteriotsu horreen gane-
ko pasarterik gehienak.

Aitite eta amamen artean ez dago era-
bateko adostasunik izaki magikoon itxura-
ren ganean. Erandion gabaz agertzen diran
haxe zurrunbiloak dira zretxok. Eta oraindi-
no askoren akorduan dago gabaz haize
zurrunbilo itxurako zretxok bidetik galdua-
razo eta hurrengo gozean Loiuko arto-solo
baten agertu zan neska gaztearen kondaira.
Eskualdeko garaitiko herrietan #ritxok txa-
rrikume modukoak ziran, kate edo wilin
zarataren bidez jakiten zan inguruan ebiza-
la eta sua botaten eben ahotik. Gauza
baten aho bateko adostasuna dago eskual-
de osoan: gabaz agertzen zan argi misterio-
tsuak jentea bidetik galduarazoten eban
iritxokaz topo egitean.

Iritxoak zubi azpietan eta mendietan
bizi ziran. Artxanda, Unbe, Gorlizeko
Fagoeta eta Jata inguruan agertzen jakozan
gabaz ibilten ziranari. Urduliz eta Sopela
bitarteko Atxarten, Lemoiz eta Jatabe bitar-
teko Katiluzubin eta antxina lastozko
zubiak egiten ziran lekuetan agertuteko jasa
eukien.

Iritxoakaz aurkitzen ziran gabeko
bidaiariak etxerako bidetik galtzen ziran eta
noraczean ibilten ziran eguna egin arte.
Bidea ondo ezagutu arren edo distantzia
laburrak izanda bere, eguna egin artean
galduta ibilten ziran. Horren adibide da
semearen etxetik bere etxera kilometro erdi
egonda, iritxoakaz topau eta gaba osoan
etxerik aurkitu ezinik ibili zan andraren
jazoera. Iritxoakaz aurkituten ziranak lelo-
tuta, odola galdute agertzen ei ziran hurren-
go gozean, igaro eben beldur eta angustia
zala eta. Gehienak, egunen batzuk isilik eta

lohidanlez]

bildurrez igaro ostean, iritxoakaz topau eta
gitxira hilten ziran.

Gure eskualdeko adindun askoren uste-
tan, gabaz bidetik galdu eta etxea aurkitu ezi-
nik ibiltea iretargiagaz, irargiaren argiagaz

«Gabaz agertzen
zan argi misteriotsuak
jentea bidetik
galduarazoten eban
iritxokaz topo egitean»

lotuta dago. Gaba berezi batzuetan irergin
argik, iretargik jente engaina itxen dau. Ho-
rregaz lotuta ohitura bitxi bat egon da bizirik
aurreko belaunaldira arte Urdulizeko Men-
diondo auzoan. Izan bere, irergi zuri nahi
iretargi bete edo ur bizitxen, gurasoek ez eu-
tsien seineei kanpoan egoten itxiten. Etxera
sartzen ebezan, argi arriskutsua zala eta.
Barrikako gizon batek kontau euskun

Atxarteko bidegurutzea, Urduliz

zer egin behar dan gabaz iritxoak norbere
bidean agertu ezkero. Hain zuzen bere,
bere aitxitxeri agertu jakozan behin,
Jataben egoan Gasmuriko lasto-zubia iga-
rotera joiala. Halakoetan ez ei jake sekula
zuzenean begiratu behar. Txilin edo kriski-
tinen zaratagatik jakin eban non egozan,
baina ez eutsenez artezean begiratu ezbe-
harrik jasan barik heldu zan etxera.

Sopelako ortusantutik paraje dagoan
Atxarteko bidegurutzean agertu jakozan
iritxok Mendikotxe baserriko mutilari.
Mudil indartsua zan eta aurre egiten ahale-
gindu zan, baina iritxoek katez jo eta etxe-
rako bidean ipini eben arin baten.

Lekuko guztiek bat egiten dabe egun
iritxok desagertuta dagozala esaterakoan.
Batzuen arabera Eibarko arma fabrikak
sortu ziranean desagertu ziran. Beste ba-
tzuen esanetan, ermiten eraikuntza eta
errogatibek amaitu eben eurakaz. O

[badaukazu non aukeratul]

Taberna eta jatetxe asko dugu gurean. Gida honetan aukeraketa xumea aurkeztu
gura dizugu, aniztasuna albo batera utzi barik, eta gozatzen has zaitezen.

GetxOnegin, badator!

Pintxo euskaldunak nonam bamz ere

!m Jw'a

Romoko Arotza Tabernak irabazi zuen herrltarren saria 2009ko edizioan

Abenduaren 18 eta 19an pintxo cus-
kaldunez beteko dituzte Getxoko taber-
nak barriz ere; izan ere, Euskara Zer-
bitzuak antolatutako GexxOnegin pin-
txo txapelketaren I1. edizioa ospatuko da
Algorta, Areeta, Romo eta Andra Marin.

Joan den urteko arrakastak animatu
ditu antolatzaileak errepikatzera. 23
tabernak eta jatetxek eta 3.500 bezerok
parte hartu zuten 2009ko edizioan.
Aurten egingo den bezala, ibilbideak
zonalde bitan banatu ziren: Areeta-Erro-
mo eta Algorta-Andra Mari. Jolastoki Ja-
tetxeak “Eperra onddoekin” pintxoari
esker irabazi zuen epaimahaiaren saria.
Herritarren oniritzia ostera, Romoko
Arotza tabernak eraman zuen, Arotzita”
pintxoagaz. Maila altua izan zuen
Txapelketaren Igo edizioak; epaima-

haiak aurkezpena, zaporea eta kalitatea
baloratu zuen. Bestalde, bezeroek moka-
dutxoei letik 10erako nota emateagatik,
lagun birentzako afari baten zozketan
parte hartzeko aukera izan zuten.

Ostalarien eta bezeroen artean euska-
ra sustatzea da lehiaketaren helburua;
horretarako establezimenduen hizkuntza
paisaia euskalduntzeko materiala bana-
tzen dute antolatzaileek, lehiaketan
zehar zein horretatik kanpo erabiltzeko.
2010¢ko edizioa sorpresaz beterik dator
eta gura dutenek azaroaren 26a arte
izango dute izena emateko aukera.
Aipatutako sari biei hirugarren bat gehi-
tuko zaio, pintxoei “piropoak” botatze-
ko, aukera egongo da... baina, hori guz-
tia hurrengo zenbakian aurkitu ahal
izango duzue. Adi egon! o

[horoskopoa]

(Abenduak 21 urtarrilak 19)
Belaunean min hartu duzulako
aitzakiagaz kirola egiteari utzi diozu.
Hori ez da lesioa, hori alferkeria da!
Mugi ezazu ipurdi hori eta has zaitez
zerbait egiten!

(Martxoak 21 apirilak 19)
Euskarazko aldizkari aparta jasotzen
duzu etxean eta oso gustura
irakurtzen duzu. Gehiago zaindu
beharko zenuke eta antolatzen
dituzten ekimenetan parte hartu.

&
k ,rf
GARIA i

T

(Ekainak 19 uztailak 18)
Ametsetan, beti zabiltza ametsetan,
burua hor nonbait galduta, zertan
pentsatzen ibiliko ote zara? Aizu!
Kontuz! Farolaren aurka talka egingo
duzu eta.

META Uil S
2 l-!-‘ B -

(Irailak 17 urriak 16)
Meta bezala, arazoak pilatzen dituzu eta
motxila eztandaraztear daukazu.
Lagunekaz hitz egin beharko zenuke,

arduratzen zaituena kontatu eta bizkarra

pixka bat arindu, on egingo dizu.

$

OTSOA |

i

(Urtarrilak 20 otsailak 18)
Asteburuan parranda itzela egingo
duzu, kontzertu polita ikusteko aukera
izango duzu. Ligatu eta ederto pasao
duzu, baina biharamunean... A zer
nola astelehena!

HOSTOA

(Apirilak 20 maiatzak 19)
Landare bat sartuko duzu etxean,
baina desastre hutsa zarenez, hiltzear
utziko duzu. Lehenbizi hasi zure
burua zaintzen, gero igaro
landareetara eta animalietara.

LASTOA

(Uztailak 19 abuztuak 17)
Jan eta lo, potolo, baina ezin
zoriontsuago. Langabeziak ito baino
lehen, aurre egin diozu eta gozatzen
zabiltza, baina ez lokartu, ez du-eta
betiko iraungo.

i
HAZIA -

par
(Urriak 17 azaroak 15)

Arropa guztia lurrean botata daukazu,
baina garbigailua bakar-bakarrik
daukazu, hutsik. Triste dago eta
konpainia behar du, egiozu kasu, eta jar
ezazu behingoz arropa garbitzen!

[komikia]

ADARR& g

(Otsailak 19 martxoak 20)
Dena duzu zure alde. Lanean
primeran moldatuko zara eta soldata
igoko dizute, maitasunean ezin
erakargarriago egongo zara eta
lagunakaz ederto moldatuko zara.

EGUZKIA .- ...

.

i

i

(Maiatzak 20 ekainak 18)
Azakenaldian ia ez zara etxetik
igarotzen eta gurasoak kokoteraino
dauzkazu, etxea ez da hotela! Bertako
lanetan gehiago lagundu beharko
zenuke, etxetik bota baino lehen...

i
hy

1] -

(Abuztuak 18 irailak 16)
Azterketak direnean, kexaka.
Azterketarik ez baina etxerako lanak
dauzkazunean ere, kexaka. Sekula ez
zaude konforme. Joan zaitez paseatzera
guztiak aspertu baino lehen.

_ i._f'ﬁ !
NEGUA = 1 =l
el

(Azaroak 16 abenduak 20)
Lagun batek katua utziko dizu egun

batzuetan zaintzeko, baina egunak luzatu
eta aste bihurtuko dira... Jai daukazu!
Animalia zugaz lotuko da gura edo ez,
ederra egin dizute!

denborapasa LUMA aldizkariaren eskutik

B HiTZ QURUTZATUAK

EZKER ESKVIN:
[ Pluralean, karaskan maia

L2 1 Ahwtzaren ara.

GOITIKE BEHERA:

[11Patrika, polsikoa.

[2 ] Akt aditzaren erroa. Alderantziz, musika noda.

[Z 1Fruity maota

[418arazki mota,

[S1Artoa, hitz alkartzestan , Errromatarrer. bostehun,
L& By babesgarria,

[ 11 )saén txar

{41Bokals Gabeziak.

[%] Arabako Erriceake udaleria, Hutsa.
{61 Jardun. Dago.

—_

o oWl B W

ez horren gaztetxoak < bilatu eta irabazi > gaztetxoak

/ein izan da Euskal
Kultur Erakundeko
ZUzendariordea azken
20 urteotan”?

> Aurrekoaren erantzuna: Azaroaren 6an
> rabazlea: Jorge Perales”

*deitu telefonoz: 94 491 13 37

sara  Oinutsik
kontsulta podologikoa

Zubigane 4, Sopelana
Tf 94 404 74 20

oinutsik@euskalnet.net

Zein koloretakoa da

azalean agertzen den
erreka?

¢ Urdina
¢ Berdea
* Morea
> Aurrekoaren erantzuna: Barea

> rabazlea: Maria Barrena*

*deitu telefonoz: 94 491 13 37

sard La Gusana

liburudenda ]ag_l a‘lh

Tellagorri plaza, Algorm
T 94 491 14 12

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

flashback]

BITORIA MARKAIDAK UTZITAKO ARGAZKIA

Bittor Egurrola

SOPELAKO KATEKESI TALDEA, 1951

San Pedro parrokiara joaten ziren igandero 10-13 urte arteko neskatila hauek. Bertako parrokoa eta katekesi arduraduna,
sopeloztarrek hain estimatua zuten Nikola Telleria (GB) abadea zen. Lauretan hasten zen katekesia, arrosarioaren ostean.
Horretarako lauzpabost katekista gazte etortzen ziren Bilbotik. Argazkikoena Pili Gonzalez zen. Katekistak, katekesiaz gain,
arrasti osoan ere taldeaz arduratzen ziren, bai liburutegia antolatzen, bai antzerkia prestatzen, e.a. Argazkiaren atzealdean San
Pedro eliza ikusten da; neskatilak dauden lekuan (gaur egun plaza dago), Sopelako elizatik kanpoko lehenengo hilerria egon
zen, baina esan didatenez, beraiek ez zuten hori ezagutu. o

1. lerroa: Miren Basterretxea "Artatzatorre" baserrikoa, Olgita Larrondo "Villa Leonor" etxekoa, Mari Carmen Bilbao (GB) "Herriko
taberna"koa, Pilar Mentxaka "Argalutze" baserrikoa.

2. lerroa: Puri Toyos (GB) "Larrondo" baserrikoa, Carmen Ardeo, Bitoria Markaida "Sagondo Goikoa" baserrikoa, Miren Ansoleaga
Larrabasterrako "Vega'koa, Elena Mentxaka Larrabasterrako "Vega"koa.

3. lerroa: Sole Saitua "Abaro" baserrikoa, Maria Jesus Unanue "Alontsone" baserrikoa, Irene Toyos "Larrondo" baserrikoa.

OHARRA: 183.zenbakian "Leioztarrak Arraten, 1963" testuaz gauzatxo bi: bata, Txomin Aresti txistuz lagunduta agertzen da, baina txistularia
bere albokoa da, Alejandro Mezo; bestea, argazkikoa ez da Eugenio Gutierrez "Tigre" (GALek hildakoa) baizik eta Agustin, bere anaia.

“Gurera datozenak pozik ateratzea da gure helburua™

VIRGINIA BERASATEGI > atleta

‘Os0 oldartsua naiz eta batzuetan |

Testua: Zuberoa turburu Argazkia: V. Berasategi

Defini egizu zeure burua berba bitan.
Batzuetan zuri naiz, eta besteetan, beltzera igarotzen naiz. Oso tematia eta
borrokalaria naiz, baina oso sentibera ere bai.

Zein filmetan egingo zenuke protagonistaren papera?
Oso gustuko nuke Audrey Hepburnen papera egitea Desayuno con
diamantes filman.

Orain zarena izango ez bazina zertan gura zenuke jardun?
Musikan edo zinean arituko nintzateke.

Txikitako oroitzapen bat?
Agian femurreko ebakuntza, hiru urte neukala, ondorengo ezbehar
fisikoak markatu ditu.

Badaukazu ohitura txarren bat?
Oso oldartsua naiz, eta batzuetan, hiru arte zenbatu beharko nuke.

Aitor dezakezun bizio bat?
Goizeko kafea prentsa irakurtzeaz batera. Eta oso gustukoa dut jatea.

Zer ez zenuke sekula barkatuko?
Faltsukeria eta hipokresia ez ditut oso gustuko.

Zerk ematen dizu beldurra? Zergatik?
Nire buruak eta nire erreakzioek agian.

Zein da zure ametsetako bat?
Kirol mailan Hawaiiko /ronman proba irabaztea da ametsik handiena.

Eguna ala gaua? ; . ;
. . Larn tiHiknonpsrceaarn whn kn I Enzir Psuar:

Eguna, goiz esnatu eta naturaz eta kirolaz gozatzea gustuko dut.

Parrandarik politenak non?

Plentziako San Antolin jaietan.

Euskal Herriko zure FXOkO k_Uttuna? Zergatik? . Eueko Jawrbarareah, Basguetour Turiwmorako Eusk aiprchinm Bane v, clopiresirien
Asko gozatzen dut Bilboko itsasadarretik eta Alde Zaharretik paseoan. eslon barrd dli
Gorlizera ere banoa, gustuko dut esertzea eta itsasoari begiratzea. o

sue estables

LABURREAN— Hirugarren lotu zen Hawaiiko Ironman proban Virginia Berasategi (Bilbo, 1975), joan den urrian. Turisen Kalitars

Triatloi kiroleko probarik gogorrena da Ironman eta pozez zoratzen itzuli zen Berasategi gurera. Puntako kirolaria cricn pirreikisspenil

izanik, ametsik handiena du proba hori irabaztea, eta orain arteko bideari eutsiz gero, batek daki, agian lortuko du. L HI

Kirolari esker ezagun egin zen Berasategi, baina kirola bera gainditu du eta telebistako saioren batean ere parte Bikawintasenaren EFUM Ercilsamen cgeasmn asme e ke Balin S GO R
hartu du, beti ere kirolagaz lotuta. Orain lasaiago dabil, ronman probaren ostean, indarbarritzeko. bakainbazma lortacko bicdeak jaren dirn. Enskadin 16 establezimendu parte anzen an dir o 4047470

